
MAKROEKONOMIA

I. Një vështrim i përgjithshëm mbi makroekonominë

I. 1 Makroekonomia si degë e ekonomiksit 
Ekonomiksi përbëhet nga dy degë kryesore:

· Mikroekonomia dhe

· Makroekonomia

   Mikroekonomia studion ekonominë në nivel të ndërmarrjes, pra mikroekonomia studion sjelljen e agjentëve individualë ekonomikë.

   Makroekonomia merret me studimin e ekonomisë në tërësi, të agregateve ekonomikë siç janë: produkti i përgjithshëm, punëzenia, inflacioni, bilanci i pagesave, etj. 

Kemi dy shkolla me pikëpamje te ndryshme lidhur me makroekonominë:

· Shkolla klasike (neoklasike) dhe

· Shkolla kejnsiane (neokejnsiane)

Sipas klasikeve ekonomia çdo herë është në punëzënie të plotë, pra ekziston shfrytëzim i plotë i kapaciteteve dhe se ekonomia çdo herë është në ekuilibër. Klasiket ishin kundër ndërhyrjes së shtetit në ekonomi. Sipas tyre gjendjet e disekuilibrit ose mospërdorimit të plotë të kapaciteteve kalohen shumë shpejt përmes mekanizmave përshtatës të tregut. 

Kejnsianet kishin pikëpamje të kundërta me klasiket, pra ishin për ndërhyrjen e shtetit në ekonomi pastaj ata argumentonin se ekonomia mundë të jetë në ekuilibër edhe në kushtet e mospërdorimit masiv të burimeve

1.2 Konceptet kryesore makroekonomike

1.2.1 Produkti i përgjithshëm bruto (GDP) - është një matës agregat i vlerës së të gjitha produkteve dhe shërbimeve përfundimtare të prodhuara në një ekonomi.

      Për të llogaritur GDP, duhet të dimë sasitë e produkteve përfundimtare të prodhuara gjatë periudhës së shqyrtuar dhe çmimet e tyre. Meqenëse çmimet e produkteve ndryshojnë me kalimin e kohës, për të krahasuar GDP e dy periudhave duhet të operojmë me çmimet e periudhës bazë. GDP i llogaritur në këtë mënyrë quhet GDP real. Ndërsa GDP e llogaritur me çmimet korrente quhet GDP nominal.

1.2.2 Inflacioni - shprehë rritjen e vazhdueshme të nivelit të përgjithshëm të çmimeve dhe matet me anë të normës së inflacionit. Norma e inflacionit shprehë ritmin, në përqindje ,të rritjes së niveli të përgjithshëm të çmimeve gjatë një periudhe të dhënë kohe. Për matjen e nivelit të përgjithshëm të çmimeve, pra dhe të ndryshimit të këtij niveli, përdoren disa mënyra që dallojnë nga shkalla e përfshirjes së drejtpërdrejtë të Produktit të Përgjithshëm. Treguesi më i plotë i ndryshimit të nivelit të përgjithshëm të çmimeve është deflatori i GDP i cili paraqet raportin në mes GDP nominal me GDP real (GDP nominal/GDP real x 100), ose si diferencë midis ritmeve të rritjes së GDP nominal dhe ritmeve të rritjes së GDP real.

1.2.3 Rritja ekonomike - me rritje ekonomike nënkuptojmë zgjerimin e ekonomisë përkatësisht rritjen e GDP-së real. Rritja ekonomike është bazë e plotësimit të nevojave në rritje të njerëzve.

1.2.4 Punëzenia dhe papunësia - janë ndër konceptet më të rëndësishme makroekonomike. 

   Punëzënia paraqet atë pjesë të forcës punëtore e cila është e zënë me punë.

   Papunësia paraqet atë pjesë të forcës punëtore e cila nuk është e zënë me punë por kërkon punë në mënyrë aktive. Papunësia matet  me normën e papunësisë dhe shprehet si raport i të papunëve ndaj forcës punëtore në përqindje.

1.2.4 Cikli i biznesit - me cikël të biznesit nënkuptojmë lëvizjet e ekonomisë herë në rënie e herë në ngritje rreth shtegut të rritjes potenciale. Kurse shtegu i rritjes potenciale shpreh prirjen e GDP në kushtet e përdorimit të plotë të burimeve (kapacitetev) .

Grafikisht cikli i biznesit mund të paraqitet me anë të grafikonit në vijim .


· Produkti potencial - paraqet produktin i cili do të prodhohej me shfrytëzimin maksimal të kapaciteteve në kuadër të një ekonomie.

· Produkti aktual - paraqet produktin i cili prodhohet në kohën aktuale.
I.3 Objektivat kryesore makroekonomike dhe mjetet politike të realizimit të tyre

· Punëzënia e plotë. Duke u nisur nga fakti se papunësia është njëra ndër sëmundjet më të rënda makroekonomike dhe problem social mjaft serioz, atëherë objektiv i shtetit është që ta mbaj atë në kufij të normales. Me fjalë të tjera punëzënia e plotë nënkupton atë gjendje të ekonomisë në të cilën, të gjithë ata të cilët kërkojnë punë në mënyrë aktive janë të punësuar.            
· Qëndrueshmëria e çmimeve. Secili shtet bënë përpjekje për të pasur çmime sa më stabile, sepse kjo nënkupton edhe një ekonomi stabile dhe me mundësi të krahasimit të vlerave ekonomike.
· Ritme të përshtatme të rritjes afatgjatë. Me këtë objektiv kërkohet që të gjenden mënyra për të pasur një rritje ekonomike afatgjatë.
· Zhvillimi i balancuar rajonal. Ky objektiv është i orientuar në zhvillimin e barabartë të rajoneve të ndryshme brenda një ekonomie me qëllim që të mos ketë diferenca të mëdha zhvillimore në mes të rajoneve të ndryshme të një vendi.
· Bilanci i ekuilibruar i pagesave. Është një objektiv tjetër makroekonomik për çdo vend. Bilanci i pagesave shpreh të gjitha marrëdhëniet ekonomike të një vendi me vendet tjera dhe ndahet në atë tregtar dhe të kapitalit. Bilanci i pagesave mund të jetë pozitiv nëse eksporti është më i madh se importi, negativ nëse importi është më i madh se eksporti dhe i ekuilibruar kur eksporti është i barabartë me importin, apo varësisht nga fakti se hyrjet valutore janë më të mëdha, të barabarta ose më të vogla se daljet valutore.
Instrumentet që përdor qeveria për realizimin e këtyre objektivave janë:

· Politika fiskale - konsiston në përdorimin e taksave dhe shpenzimeve qeveritare si mjete për të ndikuar në treguesit makroekonomik të një vendi.
· Politika monetare - ushtrohet nga Banka Qendrore, e cila kontrollon ofertën monetare për të ndikuar në treguesit makroekonomik të një vendi si në GDP, inflacion, punëzënie etj.
· Politika e të ardhurave - ndryshe quhet edhe politika pagë- çmim, pra përmes kësaj politike, krahas politikave monetare dhe atyre  fiskale synohet që të ndikohet në pengimin e inflacionit. Kjo arrihet përmes kontrollimit të rritjes së pagave. Këtë qeveria e arrin duke parandaluar rritjen e pagave.
· Politika e marrëdhënieve ekonomike me jashtë - këtu kemi të bëjmë me politikat tregtare, politikat valutore, dhe koordinimin e politikave te brendshme makroekonomike.
Politika tregtare, konsiston në përdorimin e mjeteve tarifore dhe jotarifore për kufizimin, përkatësisht stimulimin, e importit dhe eksportit.

Politika valutore, këtu kemi të bëjmë me ndikimin në bilancin e pagesave përmes ndikimit në kurset revizore. Përmes të rritjes apo zvogëlimit të vlerës së valutës së vendit mund të vihet deri të rritja apo zvogëlimi i eksportit përkatësisht importit.

Koordinimi i politikave të brendshme makroekonomike, këtu kemi të bëjmë me orientimin e politikave makroekonomike në kahe të caktuara përmes të marrëveshjeve në mes të vendeve të caktuara që kanë një varshmëri ekonomike.

1.4 Instrumentet kryesore të analizës makroekonomike

Instrumentet kryesore të analizës makroekonomike janë: kërkesa agregate dhe oferta agregate 

Kërkesa agregate (AD)  i referohet sasisë së përgjithshme të produktit që konsumatorët, firmat, shteti dhe të huajt janë të gatshëm të konsumojnë në një nivel të dhënë agregat të çmimeve në një periudhë të dhënë kohe.

Faktorët që ndikojnë në kërkesën agregate janë:

1  Çmimet e mallrave dhe të shërbimeve 

1. Të ardhurat e konsumatorëve

2. Kushtet financiare

3. Pritjet për të ardhmen

4. Konditat e jashtme ekonomike 

5. Politikat qeveritare etj.

Oferta agregate (AS) i referohet sasisë së përgjithshme të produktit që firmat planifikojnë të prodhojnë dhe të shesin me një nivel të dhënë agregat të çmimeve në një periudhë të dhënë kohe.

Faktorët të cilët ndikojnë në ofertën agregate janë:

1. Niveli i çmimeve

2. Kapacitetet prodhuese të firmave

3. Niveli i kostove etj
Barazimi në mes kërkesës dhe ofertës agregate jep ekuilibrin makroekonomik
 (AS=AD) paraqet ekuilibrin makroekonomik

II Matja e produktit të përgjithshëm

II.1. Rëndësia e matjes së produktit të përgjithshëm dhe problemi i agregimit 

          Produkti i Përgjithshëm është njëri nga konceptet kryesore makroekonomike. Duke u nisur nga Produkti i Përgjithshëm mund të gjykojmë për gjendjen e ekonomisë në tërësi dhe për dinamiken e saj. Përmes Produktit të përgjithshëm bëhet i mundur vlerësimi i politikave ekonomike të ndjekura nga qeveria, pastaj përpunimi i politikave të përshtatshme për përballimin e problemeve të ndryshme ekonomike, krahasimin në mes të vendeve të ndryshme etj.

      Llogaritja e Produktit të Përgjithshëm të një vendi ndeshet ne problemin e agregimit, domethënë të përfshirjes së produktit të të gjitha firmave në një tregues të vetëm. Ky problem ka disa dimensione:

Së pari ai lidhet me përdorimin e një njësie të vetme matjeje, përballë njësive të ndryshme natyrore të matjes, si njësi e përbashkët matjeje përdoret paraja.

Së dyti përdorimi i parasë si masë e vlerës së Produktit të Përgjithshëm kushtëzon lindjen e problemit se nëse janë rritur çmimet a mund te themi se është rritur edhe Produkti i Përgjithshëm, në terma nominal po por jo edhe në terma real.
Së treti agregatet në vetvete fshehin gjendjen e elementeve përbërëse të tyre ata nuk janë të mjaftueshëm për një analizë të gjithanshme ekonomike.

11.2 Mënyrat e matjes së produktit të përgjithshëm
     1. Mënyra e prodhimit

2. Mënyra e të ardhurave

3. Mënyra e shpenzimeve

1. Mënyra e prodhimit. Sipas kësaj mënyre Produkti i Përgjithshëm llogaritet duke i mbledhur të gjitha vlerat e produkteve dhe shërbimeve përfundimtare të prodhuara në një vend. Treguesi i llogaritur në këtë mënyrë quhet Produkt Kombëtar. Këtu duhet të merren parasysh dy çështje:

  Së pari është e rëndësishme që në treguesin e Produktit të Përgjithshëm të përfshihen vetëm mallrat dhe shërbimet përfundimtare, pavarësisht nga destinacioni i tyre.

  Së dyti është e rëndësishme që në këtë tregues të përfshihen vetëm mallrat dhe shërbimet përfundimtare.

Për llogaritjen e Produktit Kombëtar përdoren dy metoda:

1. Metoda e transaksionit të fundit dhe 

2. Metoda e vlerës së shtuar 

 Këto mund ti shpjegojmë përmes shembullit në vijim:

	             Stadet e prodhimit
	Vlera e transaksionit
(në € për 100kg bukë)
	Vlera e shtuar (në € për çdo 100 kg bukë)



	Fermerët e grurit ia shesin grurin fabrikës së miellit
	1000
	1000

	Fabrikanti i miellit e kthen grurin në miell dhe ia shet atë prodhuesit të bukës
	2100
	1100

	Prodhuesi i bukës ua shet bukën e prodhuar konsumatorëve
	4000
	1900

	I gjithë procesi i prodhimit
	7100
	4000


11.3 Mënyra e shpenzimeve. Sipas kësaj mënyre vlera e produktit të përgjithshëm llogaritet duke mbledhur të gjitha shpenzimet e subjekteve të ndryshme për blerjen e mallrave dhe shërbimeve përfundimtare. Në këtë mënyrë përfitohet treguesi i Shpenzimeve Kombëtare i cili paraqitet përmes kësaj formule:         
E  =  C + I + G + Nx
· Konsumi - përfshinë të gjitha shpenzimet për blerjen e mallrave dhe shërbimeve prej të cilave nxjerrët dobi në periudhën korrente. Me konceptin e konsumit është i lidhur ngushtë edhe koncepti i kursimit i cili paraqet pjesën e të ardhurave që nuk shpenzohen për konsum.

· Investimet - përfshijnë shpenzimet që bëjnë firmat për blerjen e mallrave kapital, pra të mallrave që përdoren për prodhimin e mallrave dhe shërbimeve tjera.

· Shpenzimet qeveritare - përfshijnë të gjitha shpenzimet që i bënë qeveria, si për blerjen e mallrave të konsumit ashtu edhe për investime, duke i përjashtuar pagesat transferuese dhe pagesat e interesit për borxhin shtetëror.

· Eksporti neto - paraqet diferencën në mes eksportit dhe importit në një periudhë të caktuar.

Te mënyra e shpenzimeve për dallim nga mënyra e prodhimit për matjen e Produktit të Përgjithshëm, mallrat e prodhuara por ende të pa shitura  nga ana e firmave nuk përfshihen në vlerën e Produktit të Përgjithshëm, këto mallra të pa shitura si dhe ato në proces të prodhimit llogariten si pjesë e shpenzimeve për investime nga ana e firmave.

11.4 Mënyra e të ardhurave. Sipas kësaj mënyre vlera e Produktit të Përgjithshëm llogaritet duke mbledhur të gjitha të ardhurat e të gjithë zotëruesve të faktorëve të prodhimit, të përdorur si për prodhimin e mallrave përfundimtare po ashtu edhe atyre të ndërmjetme.

Treguesi i të ardhurave kombëtare i përfituar në këtë mënyrë përfshinë :    

· Kompensimin e punonjësve, siç janë pagat kontributet për sigurimet shoqërore të ardhurat tjera nga puna, si të ardhura në natyrë etj.

· Të ardhurat e firmave joaksinare, këtu përfshihen kryesisht të ardhurat e personave të vetëpunësuar ku përfshihen të ardhurat e fermerëve dhe të profesionistëve që ushtrojnë aktivitet privat, etj.

· Të ardhurat rentore të individëve, janë të ardhurat nga qëraja që i marrin njerëzit nga prona bujqësore dhe jobujqësore (banesa, toka etj).

· Fitimet korporative, paraqesin fitimin e pashpërndarë të korporatave, dividendët dhe taksat mbi fitimin e korporatave.

· Interesi neto, përfshinë diferencën në mes të interesave që marrin individët ose firmat për kapitalin e dhënë  hua dhe  interesave që ato paguajnë, duke përjashtuar interesat e paguara nga qeveria dhe konsumatorët për borxhet përkatëse, përderisa ato nuk lidhën me prodhimin e periudhës së shqyrtuar.

     Shuma e të gjitha këtyre  elementeve të më sipërme përbënë të ardhurat faktoriale, pra të ardhurat nga faktorët e prodhimit.

· Taksat indirekte mbi firmat e biznesit,  janë të ardhura jo faktoriale sepse shkojnë tek qeveria dhe qeveria nuk konsiderohet si zotërues faktorësh prodhimi. Këtu hyjnë taksat mbi shitjet (ose taksa mbi vlerën e shtuar), taksat mbi pronën dhe akcizat. 
     Taksat indirekte iu shtohen të ardhurave faktoriale për të mundur të bëhet krahasimi në mes treguesit të të Ardhurave te Përgjithshme dhe treguesit të Shpenzimeve të Përgjithshme. Mirëpo në treguesin e të ardhurave nuk llogariten të ardhurat e transferuara, sepse këto paraqesin vetëm një rishpërndarje të të ardhurave.
         Të ardhurat e transferueshme janë për shembull të ardhurat nga sigurimet shoqërore, kompensimet për papunësinë, bursat e studentëve, etj.          
       Duke u nisur nga fakti se me te tri mënyrat matet i njëjti agregat, domethënë Produkti Përgjithshëm, atëherë duhet që të gjithë treguesit të jenë të barabartë midis tyre domethënë duhet që

Produkti kombëtar = Shpenzimet kombëtare = Të Ardhurat Kombëtare 
Mirëpo që këto barazime të jenë të vërteta duhet të plotësohen këto kushte:

1. Të tre treguesit duhet të llogariten me saktësi 

2. Në dy treguesit e parë të përfshihet vetëm vlera e mallrave dhe shërbimeve përfundimtare.

3. Në treguesin e dytëtë përfshihen ndryshimei neto në stoqet e mallrave dhe prodhimit në proces  

4. Në treguesin e tretë të përfshihen të gjitha të ardhurat faktoriale dhe taksat indirekte por të përjashtohen të ardhurat e transferuara.

     Gjatë llogaritjes së Produktit të Përgjithshëm ndeshemi edhe në një varg pyetjesh që duhet dhënë përgjigje.

-  Si duhet të mbahet parasysh konsumimi i kapitalit

- Si duhet të matet vlera e Produktit të Përgjithshëm me koston e faktorëve apo me çmimin e tregut

-  Si të mbahet parasysh rivlerësimi i stoqeve

- Si të mbahet parasysh e ardhura pronësore (faktoriale) neto nga jashtë

Konsumimi i kapitalit. Përfshinë shpenzimet që duhet bërë për zëvendësimin e kapitalit të konsumuar që ndryshe quhet amortizim i kapitalit


Në vlerën e Produktit të Përgjithshëm të një viti duhet të përfshihen edhe vlera e investimeve të kryera gjatë vitit. Një pjesë e këtyre investimeve kryhen thjesht për zëvendësimin e kapitalit të konsumuar, kurse pjesa tjetër paraqet shtesën e vërtetë të stokut të kapitalit gjatë vitit, ose investimet neto. Shuma e amortizimit të kapitalit me investimet neto përbëjnë investimet bruto.

Në llogaritjen e vlerës së Produktit të Përgjithshëm mund të përfshihen ose investimet bruto ose investimet neto. Kurë përfshihen investimet bruto kemi këta tregues:


Produkti Kombëtar bruto (GNP)


Shpenzimet kombëtare bruto (GNE)


Të ardhurat kombëtare bruto (GNI)

Kur përfshihen investimet neto kemi treguesit:


Produkti Kombëtar neto (NNP)


Shpenzimet kombëtare neto (NNE)


Të ardhurat kombëtare neto (NNI)

Secili nga këta tregues përfitohet duke zbritur nga treguesi i parë amortizimin. Për shembull

                       NNP =  GNP - Amortizimi


NNE =  GNE - Amortizimi



NNI  =   GNI - Amortizimi

Mirëpo për shkak të vështirësive të llogaritjes me saktësi të amortizimit ekonomistet parapëlqejnë më shumë treguesit e grupit të parë (GNP, GNE, GNI).
         Vlerësimi i shpenzimeve me koston e faktorëve. Produkti                                     Kombëtar dhe të ardhurat kombëtare maten me koston e faktorëve, ndërsa Shpenzimet Kombëtare maten fillimisht me çmimet e tregut. Mirëpo çmimet e tregut janë të shtrembëruara nga taksat indirekte dhe subvencionet: të parat ndikojnë në rritjen e çmimeve të mallrave kurse të dytat në uljen e tyre. Për tu barazuar me të Ardhurat Kombëtare dhe Produktin Kombëtar edhe Shpenzimet Kombëtare duhet që te maten me koston e faktorëve. Për tu tejkaluar kjo duhet që nga Shpenzimet Kombëtare me çmime tregu të zbriten taksat indirekte dhe të shtohen subvencionet.

Rivlerësimi i stoqeve. Këtu kemi të bëjmë me mbajtjen e mallrave nga ana e firmave në formë të stoqeve dhe shitjen e tyre në rast të rritjes së çmimit (rivlerësimit të tyre). Në këtë rast rritet fitimi i firmës dhe në të njëjtën kohë edhe të Ardhurat Kombëtare. Por përderisa kjo shtesë e të Ardhurave Kombëtare nuk lidhet me prodhimin e vitit përkatës madje të asnjë viti, ajo duhet të përjashtohet nga llogaritja, domethënë të zbritet nga vlera e të Ardhurave Kombëtare

Të ardhurat pronësore (faktoriale) neto nga jashtë. Lëvizja e faktorëve të prodhimit nga një vend tek tjetri vështirëson llogaritjen e treguesit të produktit të përgjithshëm. Të ardhurat pronësore (faktoriale) nga jashtë paraqesin diferencën në mes të ardhurave që hyjnë në vend nga dërgesat e emigrantëve apo firmave që punojnë jashtë vendit me të ardhurat që personat apo firmat e huaja transferojnë në vendet e tyre.

Duke i zbritur të ardhurat pronësore neto nga jashtë nga Produkti Kombëtar, përfitohet treguesi i  Produktit të Brendshëm.

GNP – Të ardhurat pronësore nga jashtë = GDP(Produkti i Brendshëm Bruto)

II.3 Disa identitete të rëndësishme makroekonomike  

Fillimisht nisemi nga identiteti GNP = GNE = GNI. Shënojmë GNI = Y. Po ashtu supozojmë se NI (investimet neto) janë të  = me GI ( investimet bruto), domethënë abstragojmë nga amortizimi. Për të ditur raportin investim kursim abstragojmë  edhe nga shpenzimet qeveritare dhe tregtia e jashtme. Në këto kushte do të kemi



Y = C + I            (1)

Supozojmë se Y = YD- të ardhurat e disponueshme dhe do të kemi:

Y = C + S           (2)

Duke i kombinuar barazimet (1) dhe (2) do të kem kemi:

C + I = C + S    (3)

Dhe 








  I = S      (4)

       Tani fusim në analizë edhe shpenzimet qeveritare si dhe tregtinë e jashtme dhe kemi këto barazime:



Y = C + I +G + NX
(5)

Dhe

YD = Y + TR – TA  
(6)

Po ashtu dihet se     YD = C + S

(7)

Me kombinimin e barazimeve (6) dhe (7) do të kemi:



C + S = YD = Y + TR –TA  (8)

edhe
           C + YD – S = Y +TR – TA – S  (9)

Zëvendësojmë këtë vlerë të C te barazimi 5 dhe do të kemi:

          Y = C + I + G + NX = (Y + TR – TA –S) + I + G + NX



 (Y + TR – TA –S) + I + G + NX – Y = 0

TR – TA –S + I + G + NX = 0

S – I = ( G + TR – TA) + NX = 0  (10)

Shprehja (G + TR - TA)  përfaqëson deficitin buxhetor. Në qoftë se S = I atëherë 

(G + TR - TA) = -NX  

Nga kjo del se deficiti i buxhetit qeveritar do të jetë i barabartë me deficitin e tregtisë së jashtme. 

II.4  Produkti kombëtar dhe mirëqenia ekonomike

Mirëqenia ekonomike përbënë një nga objektivat dhe problemet kryesore të çdo shoqërie të bazuar në ekonominë e tregut, për rrjedhojë edhe një nga konceptet kryesore të shkencës së ekonomiksit. Shtrohet pyetja se a është GDP një matës i përshtatshëm edhe për mirëqenien ekonomike të një shoqërie? Vështirë se mund të jepet përgjigje pozitive. E kjo duke u nisur nga fakti se shumë produkte që hyjnë në GDP janë të dëmshme për shoqërinë 


Nga ana tjetër GDP nuk përfshinë një varg elementesh që ndikojnë drejtpërdrejt në mirëqenie p.sh. vlera e kohës së lirë etj.

KËRKESA AGREGATE, OFRETA AGREGATE DHE EKUILIBRI                MAKROEKONOMIK

I.   Kërkesa agregate dhe faktorët përcaktues të saj 

Kërkesa agregate përfaqëson sasinë e përgjithëshme të mallrave dhe shërbimeve përfundimtare që konsumatorët, firmat, qeveria apo të huajt janë të gatshëm të blejnë për çdo nivel të dhënë çmimi, në një kohë të dhënë. Komponentët e kërkesës agregate janë po ato të shpenzimeve agregate, pra konsumi (C), investimet (I), shpenzimet qeveritare (G), dhe eksporti neto (Nx).


Kurba e kërkesës agregate, shpreh lidhjen midis GDP real dhe nivelit agregat të çmimeve, duke i mbajtur të pandryshuar faktorët e tjerë influencues. Edhe komponentët përbërëse të kërkesës agregate shprehen në terma real, domethënë vlersohen me çmime fikse. 

Konsumi, është komponenti më me peshë i kërkesës agregate dhe ka ndikim të madh si në përmasat ashtu edhe në sjelljen e saj. 

Investimet, si komponent tjetër i AD janë element shumë i ndikueshëm nga faktorë të ndryshëm, pra dhe shumë i ndryshueshëm, duke ndikuar kështu  në masë të madhe në sjelljen e kërkesës agregate. 

Shpenzimet qeveritare, varen drejtpërdrejt nga vendimet e qeverisë dhe objektivat politike të saj.

Eksporti neto, varet nga të gjithë faktorët që ndikojnë mbi eksportet dhe importet, dhe shpreh, edhe ndikimin e mjedisit të jashtëm në kërkesën agregate të një vendi. 


Kurba e kërkesës agregate, mund të ndërtohet kur kurbës së kërkesës për mallra konsumi i shtojmë kërkesën për investime private, shpenzimet qeveritare dhe eksportin neto. 


Kërkesa agregate e fituar në këtë mënyrë mund ta paraqitet përmes figurës në vijim. 

Figura 2.1: Ndërtimi i kurbës AD si shumë e komponentëve të saj 


 SHAPE  \* MERGEFORMAT 



Sikurse duket në figurë lidhja midis nivelit agregat të çmimeve dhe GDP-real të kërkuar është negative, pra kurba AD priret poshtë – djathtas. 


Ndryshimi i nivelit agregat të çmimeve do të shkaktonte lëvizje sipas kurbës AD, ndërsa ndryshimi i secilit prej faktorëve të tjerë që ndikojnë në shpenzimet agregate të planifikuara, pra në kërkesën agregate, do të shkaktonte zhvendosjen e kurbës AD përkatësisht djathtas apo majtas.


Kur këta faktorë janë autonomë, domethënë të pavarur nga të ardhurat zhvendosja e AD do të jetë paralele, ndryshe zhvendosja do të jetë me një farë këndi. Faktorët autonomë njihen ndryshe edhe si faktorë ekzogjenë, ndërsa faktorët jo autonomë, ndryshe quhen si faktorë endogjenë, domethënë varen nga të ardhurat. Të gjithë komponentët e AD pjesërisht mund të trajtohen si faktorë autonomë dhe pjesërisht si faktorë të induktuar 

( jo autonom ).

Shtrohet pyetja nëse kemi një rritje çmimi a do të kemi efekt zëvendësimi? Përgjigjia do të ishte  se nuk do të kemi zëvendësim sikurse në nivelin mikro, mirëpo këtu kemi të bëjmë me një lloj zëvendësimi tjetër. Njerëzit mund të zëvendësojnë një sasi mallrash dhe shërbimesh që përbëjnë GDP real
· me një sasi parash apo aktivesh financiare ose 

· me një sasi mallrash dhe shërbimesh në të ardhmen ose 

· me nje sasi mallrash apo shërbimesh të prodhuara në vendet e tjera.

Këto mund ti quajmë ndryshe edhe si efekti i bilanceve reale, efekti i normave të interesit, dhe efekti i trgtisë së jashtme.

1.  Efekti i bilanceve reale. Vlera reale e parasë matet me sasinë e mallrave dhe shërbimeve që mund të blihen me to. Nëse çmimet ulen vlera reale e parasë rritet dhe konsumatorët mund të blejnë më shumë mallra dhe shërbime me paratë e tyre. Pra, nga njera anë, me të njejten sasi parash, blejnë më shumë mallra. Nga ana tjetër ata mund të zëvendësojnë paratë e kursyera me mallra dhe shërbime sepse vlera reale e kursimeve është rritur. Pra, rënja e çmimeve shoqërohet me rritjen e kërkesës për mallra dhe shërbime. Rritja e nivelit të çmimeve ka efekte të kundërta. Me rritjen e çmimeve ulet vlera e bilanceve reale, dhe me të njejtat para mund të blehen më pak mallra dhe shërbime.

2.   Efekti i normave të interesit. Kur ngritet niveli i çmimeve, ulet sasia e bilanceve reale monetare, pra konsumatorët do te kenë nevojë për më shumë para, për të blerë mallrat dhe shërbimet që dëshirojnë. Edhe firmat do të kenë nevojë për më shumë para për të paguar punonjësit e tyre dhe për të blerë faktorët e tjerë  të prodhimit. Rritja e çmimeve rrit kërkesën për para, dhe rritja e kërkesës për para çon deri te rritja e normave të interesit. Nga ana tjetër rritja e normave të interesit do të dekurajojë shpenzimet për investime dhe në këtë mënyrë ndikon në uljen e kërkesës agregate. Njerëzit do të shtyjnë kërkesën e tyre për të ardhmen. 


Ulja e nivelit të çmimeve do të ulë normat e interesit, sepse ulet kërkesa për para. Ulja e çmimeve pra, nënkupton ngritjen e shpenzimeve dhe njekohësisht edhe të kërkesës agregate.

3.   Efekti i tregtisë së jashtme. Një nga komponentët e AD është eksporti neto. Eksporti neto varet nga niveli i çmimeve. Për shembull nëse rritet niveli i çmimeve të vendit në krahasim me vendet e tjera, atëherë blerësit kosovar do të blejnë më shumë mallra të importuara në korriz të mallrave kosovare, kurse të huajt blejnë më pak mallra kosovare. Ndersa importet rriten, eksportet zvogëlohen, kërkesa agregate do të zvogëlohet 

Zhvendosja e kërkesës agregate 

Zhvendosja e AD djathtas është si rrezultat i rritjes së konsumit autonom, ndërsa niveli i çmimeve mbetet i pa ndryshuar. Rritja e konsumit autonom lidhet drejtpërdrejt me rritjen e popullsisë.

Figura 2.2: Zhvendosja e kurbës AD 

 SHAPE  \* MERGEFORMAT 


 

Në zhvendosjen e kurbës AD djathtas mund të ndikojnë edhe shumë faktorë të tjerë si: rritja e investimeve autonome, shpenzimeve qeveritare, eksporteve neto, inflacionit të pritur, fitimeve të pritura, ofertës monetare si dhe ulja e normave të interesit, vlerës së valutës vendore, taksave dhe pagesave transferuese, etj.

Ekonomistët kishin mendime të ndryshme sa i përket rolit të faktorëve të ndryshëm në përcaktimin e kërkesës agregate. Monetaristët si faktorë kryesorë të përcaktimit të kërkesës agregate konsiderojnë oferten monetare. 

Sipas tyre kërkesa agregate menaxhohet përmes manipulimit me ofertën monetare. Të tjerë ekonomistë rolin kryesorë ua japin rrymave të pavarura të shpenzimeve, si shpenzimet qeveritare, investimet dhe eksportet. 

Mendimet e sotme për këtë çeshtje janë pothuajse të njëjta për shumicen e ekonomistëve. Pra ata pranojnë se kërkesa agregate ndikohet nga shumë faktorë dhe se në periudha të ndryshme përcaktues të kërkesës agregate mund të bëhën faktorë të ndryshëm. Pra varësisht nga rrethanat përcaktues i AD mund të jetë politika fiskale apo politika monetare. 

II. Oferta agregate dhe faktorët përcaktues të saj 

Oferta agregate i referohet vëllimit total të produktit që prodhuesit janë të gatshem dhe në gjendje të ofrojnë  në treg me nivele të ndryshme çmimesh, në një periudhë të dhënë kohe. Në studimin e ofertës agregate është e rëndësishme të dallojmë periudhat afatshkurtra nga ato afatgjata. 

Periudhë afatshkurtër në kuptimin makroekonomik është ajo periudhë gjatë së cilës me ndryshimin e kërkesës apo të ofertës, ndryshojnë çmimet e mallrave dhe shërbimeve por jo edhe pagat.

Periudhë afatgjatë në kuptimin makroekonomik është një periudhë kohe e mjaftueshme që si çmimet ashtu edhe pagat të përshtaten ndaj çdo ndryshimi në kërkesë apo ofertë, kështu që kërkesa dhe oferta barazohen në të gjitha tregjet, si në ato të produktive ashtu edhe në ato të punës.

2.1 Oferta agregate në periudha afatshkurtra 

Oferta agregate në periudha afatshkurtra shpreh lidhjen midis sasisë agregate të mallrave dhe shërbimeve përfundimtare (GDP real) dhe nivelit të çmimeve, duke i mbajtur faktorët e tjerë konstant. 


Oferta agregate pasqyron një lidhje pozitive midis GDP real dhe nivelit agregat të çmimeve. 

Figura 2.3: Ligji i ofertës agregate 

 SHAPE  \* MERGEFORMAT 



Argumentet që jepen për këtë janë: 

Së pari çmimet më të larta nxisin prodhuesit për rritjen e prodhimit, sepse rritja e çmimeve nënkupton edhe rritjen e fitimit për prodhuesit.

Së dyti prirja për lartë e kurbës së ofertës agregate mund të shpjegohet edhe duke marr si piknisje rritjen e nivelit të prodhimit. Rritja e nivelit të prodhimit do të kërkonte që prodhuesit të përdorin më shumë burime. 

Kjo nënkupton edhe rritjen e kostove të prodhimit. Në këto kushte prodhuesit për të mbajtur nivelet e mëparshme të fitimit, do ti ngrisin çmimet. 



Analiza e më sipërme bëhët më e plotë dhe më konkrete nëse në të përfshihen dy faktorë të tjerë, produkti potencial dhe sjellja pagë – çmim.

Produkti potencial. Sjellja e kurbës së ofertës agregate ndikohet nga kapaciteti prodhues i ekonomisë, pra nga produkti potencial. Kur produkti aktual i ofrohet produktit potencial oferta agregate bëhët pothuajse vertikale. Nga ana tjetër, rritja e produktit potencial e zhvendos djathtas kurbën e ofertës agregate.

Sjellja pagë – çmim. Kjo është e rëndësishme për të kuptuar sjelljen e kurbës AS në periudha afatshkurtra, kjo analizë na mundëson të kuptojmë pse në pjesë të ndryshme të saj, kurba AS ka sjellje të ndryshme.

Për nga mënyra e sjelljes kurba AS përbëhet nga tre pjesë.

Figura 2.4: Sjellja e kurbës AS në periudha afatshkurtra

Në pjesën e parë ajo ëshë pothuajse horizontale, pra pothuajse plotësisht elastike. Kjo nënkupton që ekonomia është në recesion ose depresion dhe ka një shkallë relativisht të lartë mospërdorimi të kapaciteteve prodhuese, pra edhe papunësi të lartë. Përderisa ka kapacitete të lira prodhuesit mund të rrisin prodhimin edhe pa ndryshuar nivelin e çmimeve. Kjo për arsye se në periudha afatshkurtëra faktorët e prodhimit si dhe lëndet e para mund të jenë me çmime të fiksuara, p.sh. fuqia punëtore, shpenzimet e qirasë, enërgjisë elektrike, uji, telefoni etj, shpesh janë të fiksuara për një periudhë.

Në pjesën e tretë të saj kurba AS është pothuajse plotësisht vertikale. Kjo nënkupton se ekonomia e ka arritur produktin potencial dhe çdo përpjekje për të rritur prodhimin nga ana e firmave do të ndikonte në rritjen e çmimeve.

Pjesa e ndërmjetme ka një prirje pozitive që nënkupton se rritja e produktit real shoqërohet me rritjen e nivelit të çmimeve. Kjo ndodhë për shkak se disa prej sektorëve brenda një ekonomie kanë arritur kufijt e kapaciteteve të tyre, dhe çdo përpjekje për të rritur produktin do të ndikonte në rritjen e çmimeve.


Sjellja e kurbës AS në periudha afatshkurtra është objekt diskutimesh e kundershtimesh midis shkollave të ndryshme ekonomike. 

Klasikët mbështesin idenë se kurba AS është e prirur vertikalisht lart. Sipas tyre ekonomia është gjithmonë në punëzënie të plotë dhe se pagat dhe çmimet janë fleksibile edhe në periudha afatshkurtra. 

Kejnsianët nga ana tjetër duke u mbështetur në ngurtësinë e pagave argumentojnë se kurba AS është horizontale në periudha afatshkurtra. Për këtë arsye pjesa vertikale quhet pjesa klasike e AS kurse ajo horizontale pjesa kejnsiane e AS.

2.2 Oferta agregate në periudha afatgjata.

Në periudha afatgjata kurba AS priret vertikalisht lart, dhe atë për dy arsye:

Figura 2.5: Sjellja e kurbës AD në periudha afatgjata  

 SHAPE  \* MERGEFORMAT 



Së pari, në periudha afatgjata produkti aktual përputhet me atë potencial, dhe çdo përpjekje nga ana e firmave për të rritur prodhimin çon vetëm në rritjen e çmimeve.

Së dyti, në periudha afatgjata të gjitha çmimet dhe kostot, përfshirë këtu edhe pagat bëhën fleksibile.

2.3 Ndryshimet në ofetë në periudha afatshkurtra, (faktorët që ndikojnë në zhvendosjen e kurbës AS) 
Tarifa e pagave – rritja e pagave e rrit koston e prodhimit të ndërrmarrieve dhe në këtë mënyrë bën destimulimin e tyre për të prodhuar, dhe si rezultat i kësaj kurba e ofertës agregate zhvendoset majtas. E kundërta do të ndodhte poqëse kemi uljen e pagave. 

Figura 2.6: Zhvendosja e kurbës AS

 SHAPE  \* MERGEFORMAT 



 Çmimet e imputeve materiale – kanë të njëjtin ndikim sikurse edhe pagat në kurbën AS. 

Produktiviteti – rritja e produktivitetit zhvendos djathtas kurbën AS. Me produktivitet të punës nënkuptojmë uljen e kostove për njësi të produktit.

Goditjet e ofertës – mund të jenë pozitive dhe negative, të parat ndikojnë në zhvendosjen djathtas të kurbës AS kurse të dytat në zhvendosjen majtas të saj. Goditjet pozitive të ofertës mund të jenë si rezup[eriudha afatshkurtra. mb[llave t[ do t[n potencial dhe qdo p[














































       ltat i zbulimit të burimeve të reja p.sh. i rezervave apo fushave të naftës, etj. Kurse negative p.sh. moti i keq, trazirat, lufta, etj. të cilat e zvoglojnë ofertën agregate.

Pritjet lidhur me inflacionin – një inflacion më i lartë i pritur do të rriste papunësinë, pra do të zhvendoste kurbën AS majtas.

III. Ekuilibri makroekonoimk. Modeli klasik dhe ai kejnsian.

Ekuilibri makroekonomik arrihet atëherë kur oferta agregate është e barabartë me kërkesën agregate, domethënë kur sasia e produktit total real që janë të gatshëm të ofrojnë shitësit me një nivel të dhënë çmimesh, është e barabartë me sasinë e produktit total real që janë të gatshëm të blejnë konsumatorët, firmat, qeveria apo të huajt me këtë nivel çmimesh. Grafikisht ekuilibri makroekonomik jepet nga pika e prerjes së kurbës AD me kurbën AS si në figurë.  

Figura 2.7: Ekuilibri makroekonomik

Pika E në figurë është pikë e ekuilibrit. Në këtë pikë sasia e produktit total që kërkojnë blerësit është e barabartë me sasinë e produktit total që ofrojnë shitësit, me nivel P* të çmimit.

Ekuilibri i arritur në pikën E është ekuilibër i vetëm dhe i qendrueshëm çdo kombinim tjetër në mes prodhimit dhe çmimit paraqet gjendje disekuilibri. Nëse niveli i çmimeve është P1 blerësit do të dëshironin të blenin vetëm sasinë D1 ndërsa shitësit do të dëshironin të shitnin sasinë S1. Në këtë rast sasia agregate e ofruar S1 kalon atë të kërkuar D1. Për shitjen e kësaj sasie mallrash, prodhuesit janë të detyruar të ulin çmimet, dhe krahas tyre edhe sasinë e mallrave të ofruara.

Ndërsa me uljen e çmimeve ngritet kërkesa për mallra nga konsumatorët dhe ky proçes do të vazhdon deri të rikthimi në ekuilibër.

Mirëpo nuk është e thënë se në kushtet e ekuilibrit makroekonmik të kemi patjetër punëzënie të plotë, stabilitet të çmimeve apo shfrytëzim maksimal të kapaciteteve.

Situatat e papunësisë së lartë ose inflacionit të lartë në kushtet e ekuilibrit makroekonomik njihen si “dështime makroekonomike të tregut”.

Kemi dy modele kryesore makroekonomike të ekuilibrit, modelin klasik dhe atë kejnsian
Modeli klasik


Sipas klasikevëve kurba AD ka pjerrtësi negative kurse kurba AS, është e prirur vertikalisht lart. Supozojmë një rënie të AD për shkak të rënies së shpenzimeve për investime. Kurba AD  do të zhvendoset majtas në AD`. Fillimisht bien shpenzimet totale nga A në B dhe prodhimi tenton të ulet. Tani firmat detyrohen ti ulin çmimet dhe i pershtasin pagat me çmimet e ulëta, dhe kjo serish do ti stimuloj firmat për rritjen e prodhimit. Ekuilibri rivendoset në pikën C ku për shkak të uljes së nivelit të pagave, garantohet punëzënie e plotë. Në këtë model përjashtohet papunësia e detyruar. 

Figura 2.8: Modeli makroekonomik klasik

 SHAPE  \* MERGEFORMAT 




Sipas këtij modeli rënia e kërkesës agregate shkakton uljen e nivelit të çmimeve, por nuk ndikon aspak në nivelin e punëzënies dhe të prodhimit. Nga ky model rrjedhin dy përfundime të rendësishme politike.


Së pari, produkti aktual perputhet gjithmonë me produktin potencial. 


Së dyti, politika makroekonomike nuk mund të ndikojë në nivelin e prodhimit apo të papunësisë, dhe çdo përpjekje për të ndikuar në variablat e mësipërm, do të reflektohej vetëm në ndryshimin e nivelit të çmimeve.

Modeli kejnsian

Në kundërshtim me klasikët, Kejnsi  argumentonte se çmimet dhe pagat në periudha afatshkurtra janë të ngurtësuara dhe për këtë arsye, kurba AS priret lehtësisht për lart - djathtas ose është horizontal, për sa kohë që produkti aktual është më i vogël se ai potencial. Oferta agregate sipas kejnsianeve mund te paraqitet përmes figurës në vijim.

Figura 2.9: Modeli kejnsian

 SHAPE  \* MERGEFORMAT 



Kur kërkesa agregate rritet nga AD ne AD`, niveli i produktit real rritet nga Q ne Q1, duke u shoqëruar me një rritje të vogël të çmimeve. Nga modeli kejnsian rrjedhin gjithashtu dy përfundime të rëndësishme politike:

Së pari, një ekonomi mund të jetë në ekuilibër në kushtet e përdorimit jo të plotë të burimeve, madje edhe me papunësi masive. 

Së dyti, qeveria, përmes politikave monetare apo fiskale, mund të stimulojë rikthimin e ekonomisë në punëzënie të plotë.


Pra, kemi dy qëndrime të ndryshme teorike dhe politike.


Qëndrimi klasik, sipas të cilit politika qeveritare e rritjes së AD çon jo në rritjen e prodhimit, por në rritjen e çmimeve, pra të inflacionit. 

Qëndrimi kejnsian, sipas te cilit varësisht nga faza e ciklit në të cilin ndodhet ekonomia, qeveria mund dhe duhet të ndërhyjë, duke ndikuar në rritjen e nivelit të prodhimit në kushtet e një aktiviteti të dobët  ekonomik, apo ne uljen e prodhimit në periudhat ekspansioniste, me inflacion kërcënues.

KONSUMI DHE INVESTIMET

I. konsumi dhe kursimi. Të ardhurat e disponueshme dhe funksioni i konsumit

konsumi përfaqëson shpenzimet e bëra për blerjen e mallrave prej të cilave nxjerrët dobi në periudhën e tanishme ( kurrente ). Pjesa tjetër e të ardhurave të disponueshme që nuk shpenzohet për konsum paraqet kursimin. 

                                   Pra YD = C + S

Dihet se konsumi (C) përbën komponentin më me peshë të kërkesës agregate dhe të GDP njëkohësisht 

Kur niveli i të ardhurave të disponueshme është i ulët, konsumatorët do të jenë të prirur që shumicën e këtyre të ardhurave ti shpenzojnë për gjëra të domosdoshme si ushqim, strehim etj. Me rritjen e të ardhurave ushqimi përmirësohet por pesha e tij në të ardhurat pakësohet. Mirëpo me rritjen e të ardhurave më shumë do të rritet kërkesa për mallra të luksit. Nga ana tjetër proporcionalisht me të ardhurat do te rriten shpenzimet për veshje, argëtim,  etj. Po ashtu me rritjen e të ardhurave, rritjen më të shpejt e pëson kursimi, dhe me këtë mund të konkludojmë se të pasurit kursejnë më shumë se të varfëritë. Nga kjo del se faktori i parë përcaktues i konsumit dhe kursimit janë të ardhurat e disponueshme. Kjo varësi e konsumit dhe kursimit nga të ardhurat e disponueshme është analizuar më gjerësisht nga Kejnsi dhe njihet si hipoteza e “të ardhurave absolute”.
Tabela 3.1. të ardhurat e disponueshme, konsumi, kursimi.

	Të ardhurat e disponueshme(në €)
	     Konsumi
	       Kursimi

	250
	210
	40

	200
	170
	30

	150
	130
	20

	100
	90
	10

	50
	50
	  0

	0
	10
	- 10


Tabela 3.1 paraqet funksionin linear të konsumit dhe atë të kursimit që mund ta shohim përmes grafikut në vijim:

 SHAPE  \* MERGEFORMAT 



Si kurba e konsumit ashtu edhe kurba e kursimit paraqesin një lidhje pozitive midis të ardhurave të disponueshme dhe konsumit apo kursimit. Raportin në mes të konsumit dhe kursimit në grafik mund të shprehet përmes vijës 450. Për pikat e konsumit mbi vijën 450 vlerat përgjegjëse të kursimit do të jenë negative dhe anasjelltas. Ndërsa në pikëprerjen e kurbës së konsumit me  vijën 450 vlera e kursimit do të jetë zero.


Pjerrësia e kurbës së konsumit shpreh shtesën e konsumit për çdo njësi monetare shtesë të të ardhurave të disponueshme. Kjo njihet ndryshe si “prirja marxhinale për konsum” (MPC). 

Pjerrësia e kurbës së kursimit shpreh shtesën e kursimit  për çdo njësi monetare shtesë të të ardhurave të disponueshme. Kjo njihet ndryshe si “prirja marxhinale për kursim” (MPS).

Përderisa C + S =YD atëherë MC + MS =  MYD dhe MPC + MPS = 1, (MYD = 1 njësi monetare), ku: MC = konsumi marxhinal, MS = kursimi marxhinal, MYD të ardhurat e disponueshme marxhinale.

Pos treguesve që përmendëm (MPC dhe MPS), tregues mjaftë të rëndësishëm statistikor janë edhe prirja mesatare për konsum (APC) dhe prirja mesatare për kursim (APS). (APC) paraqet raportin në mes të konsumit dhe të ardhurave të disponueshme pra C/YD = APC. Është e qartë se kur është e dhënë kurba e konsumit APC do të ndryshoj me ndryshimin e të ardhurave të disponueshme (YD). Në figurën 3.1 në pikën A, APC = 50/50 = 1, ndërsa në pikën B, APC = 90/100 =  0.9, ndërkohë që MPC për çdo pikë të kurbës C është e barabartë me 4/5.

Pos funksionit linear të konsumit  dhe kursimit kemi edhe funksionin jo linear, dhe me këtë nënkuptojmë se me rritjen e të ardhurave të disponueshme konsumi dhe kursimi nuk rriten në mënyrë proporcionale me rritjen e të ardhurave të disponueshme. Pra, nëse rriten të ardhurat e disponueshme me 10%, nuk është e thënë që edhe konsumi dhe kursimi të rriten me 10%

Algjebrikisht funksioni linear i konsumit do të shprehej: 



C = a + bYD

a paraqet vlerën e pikëprerjes së kurbës C me boshtin e konsumit, ndërsa koeficienti b është i barabartë me MPC që në shembullin e më sipërm është




C = 10 + 0,8YD

Përderisa S = YD – C do të kemi 




S = YD – a –bYD pra 




S = - a +(1- b)YD   

Në shembullin tonë do të kemi 




S = - 10 + 0.2YD  

II. Faktorë të tjerë përcaktues të konsumit 

Pos të ardhurave të disponueshme faktor tjetër influencues në nivelin e konsumit është edhe pasuria e cila ka ndikim të madh sidomos kur ajo ndryshon shpejt dhe në përmasa të mëdha. Për të kuptuar ndikimin e pasurisë në konsumin agregat do të ishte e dobishme që të mbanim parasysh analizën mikroekonomike të zgjedhjes së konsumatorit individual midis konsumit prezent dhe atij të ardhshëm. Për thjeshtësi, supozojmë vetëm dy periudha kohe, periudhën prezente (t) dhe periudhën e ardhshme (t+1). Të ardhurat individuale në periudhën prezente janë Yt dhe në periudhën e ardhshme Yt +1. 

Përmes figurës në vijim shohim sjelljen individuale të konsumatorit.

 SHAPE  \* MERGEFORMAT 



 Në pikën A konsumatori mund të konsumojë të gjitha të ardhurat prezente (Y t) në periudhën prezente dhe të gjitha të ardhurat e ardhshme (Y t+1) në periudhën e ardhshme. Kurse mundësitë e tjera të konsumit në pikat e tjera të vijës MN varen nga mundësia e konsumatorit për të marrë ose për të dhënë hua. Në pikën M konsumatori do ti kursente të gjitha të ardhurat prezente, në mënyrë që në të ardhmen, me supozimin e një norme interesi të barabartë me (i) konsumatori mund të shpenzojë.

Y t+1  + (1+i) Y t

ku:  (1+i) Yt = vlera e ardhshme e të ardhurave prezente. Por në vend që të kursej, konsumatori mund të marrë hua dhe të shpenzoj në periudhën kurrente më shumë se të ardhurat e ti kurrente (aktuale). Pra në ekstremin tjetër, në pikën N, konsumatori do të konsumoj në periudhën aktuale të ardhurat aktuale, plus vlerën e pakësuar të të ardhurave të ardhshme, domethënë Y t + Y t+1  / 1+i. 

Vija MAN është vija e buxhetit individual dhe tregon të gjitha kombinimet që mund të arrijë një konsumator midis konsumit prezent dhe atij të ardhshëm, duke i pasur të dhëna të ardhurat prezente, të ardhurat e ardhshme dhe normën e interesit.

  Zgjedhja e konsumatorit midis mundësive që përfaqëson vija e buxhetit do të varet nga preferencat e tij kohore lidhur me konsumin prezent dhe atë të ardhshëm. Këto preferenca të konsumatorit mund të shpjegohen me anë të një bashkësie kurbash indiference. 

Ekuilibrin e vet konsumatori do ta arrijë në pikën tangenciale të vijës së buxhetit me kurbën më të lartë të arritshme të indiferencës pra në pikën w.

Figura 3.5: Konsumi dhe ndryshimi i pasurisë

 SHAPE  \* MERGEFORMAT 




Në pikën w konsumatori është duke konsumuar Ct dhe duke kursyer 

Yt-Ct në periudhën prezente. Ndryshimi i pasurisë do të ndikonte në të ardhurat prezente ose të ardhshme ose tek të dyja. Kjo do të ndikonte në zhvendosjen paralele të vijës së buxhetit duke i supozuar faktorët e tjerë konstant. Në figurë shihet se rritja e pasurisë ka shkaktuar zhvendosjen e vijës së buxhetit djathtas nga MN në MN`. Pika e re e maksimizimit të mirëqenies së konsumatorit do të jetë pika v të cilës i përgjigjet një nivel më i lartë i konsumit prezent. Pjerrësia e vijës së buxhetit varet nga norma e interesit. Ndryshimi i normës së interesit paraqitet nëpërmjet rrotullimit të vijës së buxhetit MN rreth pikës A, së cilës i përgjigjet një konsum prezent i barabartë me të ardhurat prezente. Rritja e normës së  interesit do ta bënte më të pjerrët vijën e buxhetit duke shtuar konsumin prezent në dëm të atij të ardhshëm. 

Konsumi nuk varet vetëm nga të ardhurat e disponueshme, por edhe nga faktorë të tjerë si: pritjet për të ardhurat, çmimet, taksat etj. Pra, konsumi pos nga të ardhurat e disponueshme varet edhe nga prirja afatgjatë e të ardhurave, duke i marrë në konsideratë edhe të ardhurat e shkuara dhe ato të ardhshme. Teoria  kryesore që argumenton këtë varësi është hipoteza e “të ardhurave permanente” e ekonomistit të shquar amerikan, Milton Fridman. Konceptet bazë me të cilat operonte Fridmani janë: konsumi permanent, të ardhurat përmanente, dhe të ardhurat tranzitore. Sipas hipotezës së të ardhurave përmanente, konsumi permanent (Cp) është proporcional me të ardhurat përmanente (Yp), pra Cp = kYp, ku; k = MPC = APC. 

Konsumi permanent dhe të ardhurat përmanente përfaqësojnë prirjet afatgjata të konsumit dhe të të ardhurave. Sipas Fridmanit të ardhurat aktuale mund të jenë më të mëdha ose më të vogla se të ardhurat përmanente, dhe diferenca në mes tyre paraqet të ardhurat tranzitore. Të ardhurat tranzitore paraqesin rritjen ose rënien e papritur të të ardhurave që janë të pavarura nga të ardhurat përmanente. Pra, Y = Yp + Yt,  ku: Yt = të  ardhurat tranzitore.

III. Investimet dhe faktorët përcaktues të tyre


Shpesh me investime nënkuptohet çdo shpenzim për blerjen e ndonjë pjese të tokës, të letrave ekzistuese me vlerë, etj. Mirëpo në këto raste kemi të bëjmë vetëm me transaksione financiare, kurse në kuptimin e ngushtë ekonomik, investim kemi vetëm atëherë kur krijohet kapitali i ri real, pra kur kemi shtesa të stokut fizik të kapitalit si: makineri dhe pajisje, ndërtesa dhe shtesë inventari.

Roli i rëndësishëm makroekonomik i investimeve lidhet së pari me faktin që investimet përbëjnë një zë me peshë dhe shumë të ndryshueshëm të shpenzimeve totale dhe së dyti me faktin që investimet influencojnë drejtpërdrejt produktin potencial.

 Faktorët që ndikojnë në investime janë të shumtë mirëpo ne do të ndalemi në dy teori kryesore lidhur me funksionin e investimeve, teorinë që i lidh investimet me normat e interesit dhe teorinë e përcaktimit të investimeve nga të ardhurat, që quhen ndryshe teoria e akselaratorit.        


3.1. Investimet dhe normat e interesit

Norma e interesit është njëri ndër faktorët kryesorë që ndikon tek investimet, dhe paraqet koston apo çmimin e kapitalit të marrë hua. Pra norma e interesit paraqet çmimin të cilin duhet t`ia paguaj huamarrësi huadhënësit për kapitalin e marrë hua. Një investim është i pranueshëm vetëm në qoftë se përfitimet e pritura nga ky investim kalojnë koston e tij, ose të paktën janë të barabarta me të. Sipas kësaj që thamë, sa më e lartë të jetë norma e interesit aq më e lartë është kostoja e investimit dhe aq më i vogël do të jetë investimi. Raportin në mes të normës së interesit dhe investimeve më së miri e shohim përmes shembullit në vijim, ku kemi disa projekte investimesh nga firmat. Për të thjeshtësuar situatën përjashtojmë nga analiza amortizimin, inflacionin si dhe luhatjet e të ardhurave nga një vit në tjetrin. 

Tabela 3.2. Norma e interesit dhe investimiet

	Projekti
	Investimi total (milion €)
	Të ardhurat vjetore për 1000€ investime
	Kostoja për

1000€ të projektit, me normë vjetore interesi

   10%        5%
	Fitimi vjetor neto për 1000€ investime me normë interesi

    10%       5%

	A
	2
	1000
	100
	50
	900
	950

	B
	5
	250
	100
	50
	150
	200

	C
	8
	180
	100
	50
	80
	130

	D
	8
	150
	100
	50
	50
	100

	E
	5
	100
	100
	50
	0
	  50

	F
	10
	80
	100
	50
	-20
	  30

	G
	15
	50
	100
	50
	-50
	   0

	H
	20
	30
	100
	50
	-70
	-20


Të gjitha variantet me fitim vjetor neto jo negative janë të pranueshme. Kështu për shembull projektet e pranuara me normë të interesit 10% janë 5 projektet e para me një shumë totale 2+5+8+8+5=28 milion € kurse me normë të interesit 5% projektet e pranuara janë: 2+5+8+8+5+10+15=53 milion €

Grafikisht funksioni i investimeve, pra lidhja ndërmjet kërkesës për investime dhe normës së interesit paraqitet në figurën në vijim.

Figura 3.6: Funksioni i investimeve

         SHAPE  \* MERGEFORMAT 



Lidhja negative në mes të normave të interesit dhe investimeve nuk është edhe aq e ngushtë. Për shembull, vlerësohet se në SHBA një rënie prej 25% e normës së interesit do të shkaktonte një rritje prej vetëm 5-10% të investimeve gjatë një periudhe 2 vjeçare me një vonesë prej një viti. Mbajtja parasysh  e inflacionit  të cilin më herët e përjashtuam nga analiza kërkon që të bëhet dallimi midis normës nominale dhe normës reale të interesit.

Norma reale e interesit = norma nominale e interesit-norma e inflacionit.

3.2. Teoria e akseleratorit 

Sipas teorisë së akselaratorit niveli i investimeve neto korrente varet nga ndryshimet në të ardhurat, dhe mund të shprehet It = v(Yt-Yt-1  ).

Ku: It investimet neto në periudhën kurrente,

      Yt = të ardhurat kombëtare në periudhën kurrente,

      Yt-1= të ardhurat kombëtare në periudhën e mëparshme,

      V = një konstantë që njihet si “akselerator”, që karakterizohet nga karakteristikat teknologjike të prodhimit.

Prej këtu mund të shkruajmë


GI = v (Yt-Yt-1) + Rt

Ku: GI = investimet bruto në periudhën kurrente,

       Rt = amortizimi


Për ta kuptuar parimin e akseleratorit po marrim një shembull të thjeshtëzuar, përsëri në nivelin mikroekonomik. Supozojmë një firmë të vetme që ka fillimisht një stok prej 100 makinash. Secila nga makinat është e aftë të prodhojë 100 njësi produkt në vit. Për thjeshtësi e lejmë anash amortizimin. Po ashtu supozojmë se kërkesa totale fillestare për këtë produkt është 10.000 njësi. Për të prodhuar këto 10.000 njësi nevojiten pikërisht 100 makina, të cilat tashmë firma i disponon. Pra nuk ka nevojë për investime shtesë. Në këtë rast investimet neto janë të barabarta me zero. Mirëpo me rritjen e kërkesës totale për këtë produkt rritet edhe kërkesa për investime neto. Këtë proces mund ta shohim përmes tabelës në vijim. 

 Tabela 3.3: Kërkesa dhe investimet neto

	Viti
	Kërkesa
	Stoku i dëshiruar i kapitalit (në numer makinash)
	Investimet neto (në   numer makinash)

	1

2

3

4

5
	10.000

20.000

30.000

35.000

35.000
	100

200

300

350

350
	0

100

100

50

0


Nga të dhënat e tabelës mund të nxirren disa përfundime:

· që investimet të mbeten në një nivel pozitiv konstant, duhet që kërkesa për produktin e firmës të rritet me të njëjtin ritëm;

· që investimet neto të rriten, kërkesa duhet të rritet me një ritëm në rritje;

· në qoftë se  kërkesa mbetet konstante, investimet neto do të bien në zero. 

Lidhja që shprehet në tabelë algjebrikisht do të merrte formën

 


NI = (1/100) (D t    - D t -1 )

ku: NI = investimet neto të firmës, të shprehura në numër makinash; 

D t  = kërkesa e tanishme për produktin e firmës; D t -1 = kërkesa e vitit të kaluar.

Raporti 1/100 = ∆K/∆Y = V paraqet akseleratorin.

∆K = shtesa e kapitalit dhe ∆Y = shtesa e kërkesës.

Sipas shembullit të më sipërm investimet agregate vareshin nga kërkesa agregate e cila në ekuilibër është e barabartë me të ardhurat kombëtare dhe sipas kësaj do të kishim:






I = v (Yt-Yt-1)

Sikurse teoria që i lidh investimet me normën e interesit, ashtu edhe teoria e akseleratorit, kanë kufizimet e tyre. Supozimi i teorisë së akseleratorit se nuk ekziston asnjë kapacitet i tepërt i pa shfrytëzuar në  ekonominë e një vendi nuk është i qëndrueshëm dhe nuk ka të bëj me realitetin. 

Po të ekzistojnë kapacitete të tepërta, firmat do të reagojnë ndaj rritjes së kërkesës jo me anë të investimeve neto, por para se gjithash duke shfrytëzuar këto kapacitete.

Një kufizim i përbashkët për të dy shpjegimet është se asnjëri prej tyre nuk mban parasysh pritjet e firmave për aktivitetin e ardhshëm ekonomik dhe për kërkesën e ardhshme. Është e arsyeshme të mendohet se pritjet luajnë një rol të rëndësishëm në vendimet e firmave për investimet. Duke futur në analizë edhe pritjet e firmave dhe duke kombinuar dy qëndrimet e analizuara më sipër, mund të shprehim nivelin e investimeve neto në një ekonomi në varësi të të gjithë këtyre faktorëve:

I=f(i,Yt,Yt-1,E),

ku: E përfaqëson pritjet e firmave.

Do të ishte më e arsyeshme të parashikonim një vonesë në veprimin e akselaratorit, duke marrë në konsideratë diferencën në të ardhurat për dy periudha të shkuara:

I=f(i,Yt-1- Y t-2, E)

Një kufizim tjetër i përbashkët është edhe mos mbajtja parasysh e ndikimit në investime të nivelit të taksave dhe diferencave të tyre në degë të ndryshme.

Ndikimi i ndryshimit të të ardhurave, të pritjeve të firmave dhe nivelit të taksave mund të pasqyrohen në grafikun e kërkesës për investime (që shpreh lidhjen midis investimeve dhe normës së interesit), nëpërmjet zhvendosjes përkatëse të kurbës së kërkesës për investime. Për shembull, kurba e investimeve do të zhvendosej djathtas në qoftë se do të rriteshin të ardhurat ose do të uleshin taksat, ose në qoftë se biznesmenet do të kalonin në një gjendje më optimiste.

Investimet janë kategori shumë e ndryshueshme  dhe shpesh sillen në mënyrë të paparashikueshme, si rezultat i ndikimit të faktorëve të shumtë, disa here të paparashikueshëm. Qeveria mund të influencojë në nivelin e investimeve private, së pari, nëpërmjet politikave monetare, duke manipuluar me normën e interesit; së dyti nëpërmjet politikave fiskale dhe së treti, nëpërmjet tonit të përgjithshëm të politikave makroekonomike që influencojnë “klimën” e përgjithshme të një vendi.          

SHPENZIMET DHE TË ARDHURAT

Siç kemi parë nga kapitujt e kaluar, pikëpamja kejnsiane ishte se shteti mund të ketë ndikim në përmasat e produktit aktual të ekuilibrit me anë të ndikimit në elementet e ndryshme të shpenzimeve agregate. Kjo kaptinë i kushtohet kryesisht analizës së pikëpamjes kejnsiane të ndikimit të shpenzimeve në të ardhurat pra në GDP e ekuilibrit.


Fillimisht do të shohim modelin të ardhura-shpenzime të përcaktimit të GDP-së të ekuilibrit dhe më pas modelin e thjeshtuar kursim investime.

I. Shpenzimet agregate dhe GDP-real. Investimet dhe kursimi.

Modelet kejnsiane bazohen në një varg supozimesh bazë  


1. Pagat dhe çmimet supozohen fikse. Kjo nënkupton që jemi në periudha afatshkurtra dhe çdo ndryshimi të kërkesës, prodhuesit do ti përgjigjen me ndryshimin e sasisë së prodhuar dhe jo me ndryshimin e çmimeve. Kjo nënkupton gjithashtu që ekonomia funksionon në kushtet e përdorimit  jo të plotë të burimeve.

2. Abstragohet nga tregu i parave.

3. Konsumi dhe kursimet janë të lidhur pozitivisht me të ardhurat dhe për thjeshtësi këto lidhje supozohen lineare.


4. Investimet dhe shpenzimet qeveritare supozohen autonome, pra të pavarura nga të ardhurat


5. Taksat supozohen gjithashtu të pavarura nga variablat ekonomikë pikërisht për të thjeshtuar analizën.


6. Eksportet supozohen autonome, ndërsa importet të varura drejtpërdrejt nga të ardhurat.


7. Abstragohet nga rritja ekonomike. Ky supozim pajtohet me faktin që modeli operon vetëm në periudha afatshkurtra.       

 Sipas modelit të ardhura-shpenzime, ekuilibri makroekonomik arrihet kur shpenzimet e planifikuara (PE) barazohen me të ardhurat e planifikuara, ose produktin e planifikuar. Ndryshe, kjo do të thotë se ekuilibri makroekonomik arrihet kur shpenzimet e planifikuara janë të barabarta me shpenzimet faktike (AE), përderisa këto të fundit janë gjithmonë të barabarta me produktin  e planifikuar. 

Shpenzimet agregate faktike për mallra dhe shërbime përfundimtare janë gjithmonë të barabarta me të ardhurat agregate faktike të faktorëve të prodhimit që i kanë prodhuar këto mallra dhe shërbime dhe të dyja këto janë të barabarta me GDP real. Megjithatë, shpenzimet faktike nuk janë gjithmonë të barabarta me shpenzimet e planifikuara. Një nga arsyet kryesore të këtij mosbarazimi është ndryshimi i inventarit të firmave. Firmat mund të përfundojnë me shtesa ose me pakësime të padëshiruara inventari. Kur ndryshon inventari i firmave si rezultat i diferencës midis produktit të prodhuar dhe shitjeve (përkatësisht blerjeve), domethënë midis produktit të prodhuar dhe shpenzimeve, shpenzimet agregate të planifikuara ndryshojnë nga shpenzimet agregate faktike.

Në figurën 4.1 shpenzimet e planifikuara janë matur në kurbën C+I (është abstraguar nga shpenzimet qeveritare dhe nga eksporti neto), ndërsa vija me kënd 450 shërben për krahasimin e tyre me GDP-real.

Niveli i ekuilibrit i produktit  total do të përcaktohet nga pikëprerja e kurbës së shpenzimeve të planifikuara me vijën 450. Në këtë pikëprerje sigurohet kushti i ekuilibrit PE = AE, domethënë shpenzimet e planifikuara do të jenë të barabarta me shpenzimet faktike, pra dhe me GDP real.

Për çdo nivel prodhimi në të majtë të nivelit të ekuilibrit q*, PE > AE dhe GDP do të rritet drejt nivelit q*. Për çdo nivel të GDP > q*, PE < AE dhe GDP do të pakësohet  derisa të barazohet me q*. Pra ekuilibri në pikën E është një ekuilibër i qëndrueshëm.  

Analiza e përcaktimit të produktit total në modelin e thjeshtë kejnsian mund të bëhet edhe me mënyrën kursim-investime.

Në ekuilibër kërkesa agregate është e barabartë me ofertën agregate.

Figura 4.1: Përcaktimi i GDP me mënyrën të ardhura-shpenzime 

 SHAPE  \* MERGEFORMAT 



Kërkesa agregate jepet nga barazimi :




AD = C + I + G + X - Im,

Ku X = eksporti,

     Im = importi.

Oferta agregate, ose të ardhurat totale të planifikuara (produkti total) mund të jepen nga barazimi:


Y = C + S + TA  ku: TA janë taksat.

Pra, në ekuilibër do të kishim


AD =Y, domethënë

C + I + G + X + Im = C + S + TA  dhe I + G + X = S + TA + Im     (1)

Investimet, shpenzimet qeveritare dhe eksportet quhen ndryshe hyrje në lëvizjen ciklike shpenzime - të ardhura. Ndërsa kursimet, taksat dhe importet quhen ndryshe dalje nga kjo lëvizje ciklike.

Në këtë hap të analizës do të lëmë mënjanë shpenzimet qeveritare (G), taksat (TA) eksportet (X) dhe importet (Im). Në këto kushte barazimi (1) do të merrte formën:






I = S
(2)

Barazimi  I = S shpreh një konditë të ekuilibrit makroekonomik afatshkurtër në kushtet e supozuara më sipër.

Grafikisht, ekuilibri sipas kësaj mënyre do të jepej nga pikëprerja e kurbës së kursimeve me kurbën e investimeve.

Figura 4.2: Përcaktimi i GDP së ekuilibrit me mënyrën  I = S

 SHAPE  \* MERGEFORMAT 



Duhet të theksojmë se, ashtu sikurse AD dhe AS shprehin përkatësisht shpenzime totale  dhe të ardhura totale të planifikuara  po ashtu kurba I dhe S shprehin përkatësisht investime dhe kursime të planifikuara.

 I vetmi nivel i ekuilibrit i GNP është niveli q*, që i përgjigjet pikës E ku kursimet e planifikuara janë të barabarta me investimet e planifikuara.

Por kursimet faktike mund të ndryshojnë nga kursimet e planifikuara dhe investimet faktike mund të ndryshojnë nga investimet e planifikuara. Njerëzit mund të gabojnë në parashikimet e tyre ose rrethana të caktuara mund të bëjnë që këto parashikime, pra pritjet e tyre të mos realizohen. Investimet faktike, për shembull, janë të barabarta me investimet e planifikuara plus investimet e paplanifikuara. Investimet e paplanifikuara përfaqësojnë pikërisht ndryshimet e padëshiruara të inventarëve.

Investimet faktike do të jenë gjithmonë të barabarta me kursimet faktike, ndërsa investime të planifikuara barazohen me kursimet e planifikuara  vetëm në nivelin e ekuilibrit të produktit të përgjithshëm. Le të supozojmë një nivel q1 të produktit total të tillë që q1 > q*.  Në këtë nivel prodhimi, sikurse shihet në figurën 4.1, kursimet e planifikuara do të jenë më të mëdha se investimet e planifikuara. Diferenca midis tyre përfaqëson pikërisht investimet e paplanifikuara ose rritjen e padëshiruar të inventarëve. Rritja e inventarëve (stoqeve të mallrave të pashitura, stoqeve të prodhimit në proces dhe të lëndëve të para) shërben si sinjal tek prodhuesit për pakësimin e prodhimit. Stoqet e padëshiruara të inventarëve do të eliminohen plotësisht vetëm kur prodhimi të kthehet në nivelin q* të ekuilibrit. Një proces simetrik do të ndodhte në qoftë se produkti total do të ishte në të majtë të nivelit q* të ekuilibrit. 

Të dy mënyrat e analizuara më sipër për përcaktimin e GDP të ekuilibrit janë të derivuara nga mënyra AD = AS, pra janë të njëvlershme me të. Megjithatë këto mënyra kanë një funksion të veçantë. Ato do të na ndihmojnë të përcaktojmë efektin e ndryshimit të shpenzimeve të planifikuara në produktin e përgjithshëm, duke përdorur për këtë konceptin kejnsian të multiplikatorit (shumëzuesit).

 II. Multiplikatori i shpenzimeve 

Numri që luan rolin e shumëzuesit të efektit fillestar quhet multiplikator.  Pra, multiplikatori mund të llogaritet si raport i ndryshimit në GDP real me ndryshimin në shpenzimet e pavarura:

Multiplikatori =

     SHAPE  \* MERGEFORMAT 



Ku: ΔY përfaqëson ndryshimin në produktin e përgjithshëm, ndërsa ΔA përfaqëson ndryshimin në shpenzimet autonome.

Po marrim një shembull. Supozojmë se shpenzimet e pavarura që ndryshojnë janë investimet, të cilat janë supozuar të pavarura nga të ardhurat. Pra, ΔA = ΔĪ. Konkretisht, supozojmë se firmat i rrisin shpenzimet e tyre për investime për blerje makinerish të reja, në masën 1 miliardë €. Efekti imediat i rritjes së shpenzimeve për investime me 1 miliardë € do të jetë rritja e GDP në masën e shtesës së investimeve, pra me 1 miliardë €, përderisa investimet janë element i shpenzimeve të përgjithshme dhe këto të fundit supozohen të barabarta me   produktin e përgjithshëm. Por, ky efekt imediat, primar, shoqërohet me një varg efektesh sekondare.

Shpenzimet e firmave për blerjen e makinerive bëhen të ardhura për prodhuesit e këtyre makinerive. Prodhuesit e makinerive të ardhurat prej 1 miliardë € do ti shpenzojnë, në një masë të caktuar, për konsum, pra për blerje mallrash konsumi. Masa me të cilën këto të ardhura do të shpenzohen për konsum varet nga prirja marxhinale për konsum (MPC). Mandej, prodhuesit e mallrave të konsumit do të kenë një të ardhur shtesë, një pjesë të së cilës, përsëri të përcaktuar nga prirja marxhinale për  konsum, do ta shpenzojnë për konsum, e kështu me radhë.


Po të supozojmë një MPC = 2/3, do të kishim një rritje totale të shpenzimeve pra edhe të GDP,si më poshtë: 



1 x 1 miliardë €                 =                   1 miliardë € 



   +                                                                +


           2/3x1      “                         =                    0,667      “



   +                                                                +

                      (2/3)2  x 1   “                         =                    0,444       “


               +                                                                +

                      (2/3)3 x1    “                          =                    0,296       “

                          +                                                                 +


               .                                                                  .



   .                                                                  .

                           .                                                                  .

Pas disa transaksionesh marrim formulën e multiplikatorit

Shuma e plotë e të gjithë anës së majtë do të jetë e barabartë me

Meqenëse MPC + MPS = 1 dhe MPS = 1– MPC, atëherë mund të shkruajmë

Atëherë, ∆GDP
[image: image22.wmf]Î

1

Î

1

1

D

=

D

-

=

x

MPS

x

MPC

                                    (3)


Po vazhdojmë me paraqitjen grafike të multiplikatorit të shpenzimeve, duke marrë për ilustrim një shembull numerik. Për thjeshtësi po përdorim mënyrën I = S të përcaktimit të GDP-së. Supozojmë se GDP e ekuilibrit është 45 miliardë €. Supozojmë gjithashtu një shtesë të shpenzimeve të pavarura për investime në masën 1 miliardë €, pra një rritje të tyre nga 10 miliardë në 11 miliardë €.

Supozojmë më tej që MPC = 4/5. Sipas formulës (3) do të kemi:

         ∆GDP 

1 miliardë € = 5 miliardë €.

Pra, GDP e ekuilibrit pas rritjes së investimeve do të jetë:


GDP2 = GDP1 + ∆GDP = 45 miliardë + 5 miliardë = 50miliardë €.

Figura 4.3:  Multiplikatori i shpenzimeve

 SHAPE  \* MERGEFORMAT 



Multiplikatori i investimeve varet pozitivisht nga prirja marxhinale për konsum. Ai varet pozitivisht edhe nga zgjatja e kohës. Efekti i plotë i multiplikatorit kërkon kryerjen e një numri të pafundëm cikle shpenzimesh, të paktën kryerjen e një numri të madh ciklesh të tilla deri sa efektet e mëtejme sekondare të jenë të pandjeshme.

Këtej del se duhet dalluar multiplikatori i një periudhe të dhënë kohe, që quhet multiplikatori i periudhës, nga multiplikatori i plotë. Multiplikatori i periudhës është veçanërisht i rëndësishëm për politikanët, të interesuar për rezultatet e fushatave elektorale.

III. Multiplikatorët e politikës fiskale

Fillimisht po analizojmë efektin e shpenzimeve qeveritare duke lënë mënjanë efektin e taksave. Shpenzimet e planifikuara do të përbëheshin tashmë nga tre elemente: 

PE = C + I + G.

Grafikisht produkti total i ekuilibrit tashmë do të përcaktohet nga pikëprerja e kurbës PE = C + I + G me vijën 450, si në figurën  4.4. 

Kurba  C + I + G përfitohet nga kurba C + I duke e zhvendosur këtë të fundit paralelisht lart në masën G, përderisa G supozohet autonome, pra e pavarur nga të ardhurat. Pika E përfaqëson pikën e ekuilibrit.

Rritja e G do të zhvendoste lart kurbën C + I + G dhe efekti i ndryshimit të G në GDP do të jetë i ngjashëm me efektin e ndryshimit të investimeve. Ndodhë i njëjti proces multiplikimi si në rastin e investimeve.

Figura 4.4: Përcaktimi i produktit total të ekuilibrit me përfshirjen e 

shpenzimeve qeveritare       

 SHAPE  \* MERGEFORMAT 



Multiplikatori i shpenzimeve qeveritare tregon se sa rritet GDP si rezultat i rritjes me një njësi monetare të shpenzimeve qeveritare për mallra dhe shërbime. Ashtu si dhe multiplikatori i shpenzimeve të pavarura në përgjithësi, ai do të jepej nga formula.

sg 

Shembull. Supozojmë se qeveria i rrit shpenzimet për mbrojtje me 100 milionë €. Prirja marxhinale për konsum është 4/5. Të gjendet shtesa e GNP.

Zgjidhje: sg 

∆GDP = sg  x ∆G = 5 x 100 milionë = 500 milionë €

Figura 4.5: Multiplikatori i politikës fiskale

 SHAPE  \* MERGEFORMAT 



Multiplikatori i taksave
Multiplikatori i taksave (st) tregon se sa pakësohet GNP si rezultat i shtimit me një njësi monetare të taksave.

Multiplikatori i taksave ndryshon nga dy pikëpamje nga multiplikatori i shpenzimeve.

   
Së pari, multiplikatori i taksave shpreh lidhjen negative midis ndryshimit të taksave dhe ndryshimit në GNP.

Së dyti, Multiplikatori i taksave është më i vogël se multiplikatori i shpenzimeve. Shkaku qëndron tek efekti fillestar i ndryshimit të taksave në shpenzimet për konsum, pra edhe në GDP. Shtimi i taksave padyshim që pakëson në të njëjtën masë të ardhurat e disponueshme, përderisa GDP =YD + TA. Por YD = C + S. Domethënë, jo e gjithë masa e pakësimit të të ardhurave të disponueshme, por vetëm një pjesë e saj, që i përgjigjet MPC, reflektohet si pakësim i konsumit. Pra,  ∆C = MPC x TA . Ndërkohë, kujtojmë që efekti fillestar i ndryshimit të shpenzimeve të pavarura reflektohej në masë të plotë si ndryshim i GDP.


Efektet sekondare të ndryshimit të taksave në GDP janë të njëjta me ato të analizuara në rastin e multiplikimit të shpenzimeve.

Në këto kushte, st = MPC x Se =

Nga formula duket qartë se st < se  përderisa MPC < 1

Shembull: kemi të dhënë që ∆TA = - 30 milionë €; MPC = 2/3; G = Ğ dhe nga kjo gjejmë ∆GDP

Zgjidhje:  ∆YD = -∆TA= -(-30) = 30 milion €

∆GDP = st x ∆YD   st 

∆GDP = 2 x 30 milionë = 60 milion €

Për të gjetur efektin neto të politikës fiskale, duhet të krahasojmë efektin e shpenzimeve qeveritare me efektin e taksave. Në rastin kur e gjithë rritja e G do të përballohej nga rritja e TA, pra ne rastin e buxhetit të balancuar, multiplikatori i politikës fiskale do të jepej si më poshtë.

ku: Sb është multiplikatori i buxhetit të balancuar. Pra multiplikatori i buxhetit të balancuar është i barabartë me 1.


Vlera e multiplikatorit varet pozitivisht nga vlera e MPC. Pra rritja e MPC po të qëndronim brenda formulës së multiplikatorit, do të rriste efektin e ndryshimit të një shpenzimi të pavarur në GDP. Megjithatë po të dalim jashtë formulës së multiplikatorit, problemi ndërlikohet. 


Rritja e MPC do të thotë ulje e MPS, pra pakësim i kursimit, domethënë edhe pakësim i investimeve, në kushtet kur I = S. 

Pra efekti i drejtpërdrejtë i rritjes së MPC është rritja e GDP-së, por në mënyrë të tërthortë rritja e MPC ndikon në uljen e GDP-së, për shkak se ulet MPS dhe kjo bën që të ulën investimet.


Kjo lidhje mund të shihet edhe nga pikëpamja e kundërt. Rritja e MPS do të thotë rritje e kursimeve dhe në kushte të caktuara edhe rritje e investimeve, domethënë edhe rritje e GDP-së. Por përsëri ndërhyn efekti i tërthortë i pakësimit të konsumit, përderisa pakësohet MPC. Për shkak të këtij efekti, GDP duhet të ulët.


Në modelin që po analizojmë investimet janë supozuar të pavarura nga të ardhurat. Në këtë model rritja e MPS do te kishte vetëm efekt negativ tek GDP. Kjo duke u nisur nga fakti se rritja e MPS nënkupton uljen e MPC, dhe në kushtet kur kursimet nuk përdoren për investime atëherë GDP do të ulët. Kjo ndryshe quhet si paradoksi i kursimeve, i cili paraqet zvogëlimin e GDP-së si rezultat i rritjes së kursimit në kushtet kur investimet nuk varen nga të ardhurat (kursimet).


Koncepti i multiplikatorit e shpjegon plotësisht këtë paradoks. Rritja e kursimeve shpije në pakësimin e multiplikuar të konsumit, pra dhe të GDP. Një rezultat i tillë paradoksal ka vend vetëm në situata recesioniste ku rritja e investimeve është e vështirë. Përkundrazi, në kushtet e një ekspansioni ekonomik rritja e kursimeve do të shpinte në rritjen e prodhimit (GDP) për shkak të rritjes së mundësive për investime.

Figura 4.6: Paradoksi i kursimit

 SHAPE  \* MERGEFORMAT 



IV. Multiplikatori i ekonomisë së hapur

Dihet fakti se çdo vend është i lidhur me vende të tjera përmes marrdhëniesh të shumta ekonomike, ku rëndësi të veçantë ka eksporti dhe importi i mallrave dhe shërbimeve. Në qoftë se shpenzimeve të brendshme (C + I + G) u shtojmë vlerën e eksporteve (X) dhe u zbresim vlerën e importeve (I), do të marrim Shpenzimet e Përgjithshme të Planifikuara (TPE). 

Pra do të kishim:





TPE = C + I + G + Nx


Përfshirja e eksportit neto si element i shpenzimeve totale grafikisht paraqitet në figurën 4.7


Ekuilibri arrihet në pikën E, ku kurba TPE pret vijën me kënd 450 . Në pikëprerjen e kurbës së shpenzimeve të përgjithshme me kurbën e shpenzimeve të brendshme eksporti është i barabartë me importin, pra X = Im ( në rastin tonë kjo paraqet edhe pikën e ekuilibrit). Në të majtë të kësaj pike, X > Im dhe në të djathtë të saj X < Im. Në rastin e parë ekonomia është në zgjerim, ndërsa në rastin e dytë në ngushtim.

Figura 4.7: Përcaktimi i GDP-së së ekuilibrit në një ekonomi të hapur

 SHAPE  \* MERGEFORMAT 




Sikurse vërehet nga figura kurba e kërkesës agregate (C + I + G + Nx) ka pjerrtësi më të vogël se kurba e kërkesës së brendshme (C + I + G). Kjo duke u nisur nga fakti se një pjesë e shpenzimeve shkon për importe. Vërtetohet një lidhje e drejtpërdrejtë midis importeve dhe të ardhurave. Pra, me rritjen e  të ardhurve rritet edhe importi. Prirja marxhinale për import (MPM) tregon rritjen e importeve për çdo njësi monetare të rritjes së GDP. Është pikërisht prirja marxhinale për import që ndryshon pjerrtësinë e vijës së shpenzimeve dhe që njëkohësisht zvogëlon multiplikatorin.

Nga kjo që thamë deri me tani mund të shkruajmë formulën e multiplikatorit

 të ekonomisë së hapur: 

Sikurse shihet nga formula multiplikatori i një ekonomie të hapur është më i vogël se multiplikatori i një ekonomie të mbyllur.


Sipas shumë ekonomistëve modeli kejnsian i multiplikatorit vuan nga një varg kufizimesh. 

Së pari; modeli është i zbatueshëm vetëm në periudha afatshkurtra, por në periudha afatshkurtra nuk është gjithmonë e lehtë të parashikohen efektet e politikave makroekonomike. 

Së dyti, modeli është i zbatueshëm vetëm për periudha recesioniste.

​Së treti, modeli kejnsian nxjerr jashtë analizës problemin e inflacionit.

Së katërti, modeli i multiplikatorit nuk mban parasysh influencën e parasë në variablat reale të ekonomisë.  

CIKLI I BIZNESIT DHE RRITJA EKONOMIKE

Historia e zhvillimit ekonomik, e vendeve të zhvilluara kapitaliste, tregon se ekonomia nuk rritet e zhvillohet pa probleme. Vitet e ekspansionit dhe të mirëqenies ekonomike ia lënë vendin viteve të recesionit ose te panikut ekonomik. Këto luhatje të ekonomisë, herë në ekspansion e herë në recesion, që karakterizohen respektivisht nga lëvizjet në ngritje dhe në ulje të produktit total, inflacionit, normës së interesit dhe punësimit krijon të ashtuquajturit cikle të biznesit. 

I. Cikli i biznesit dhe fazat e tij


Zhvillimi ekonomik i vendeve me një ekonomi tregu të zhvilluar megjithëse karakterizohet me një prirje rritjeje, në kohë të caktuar ka patur shmangie nga kjo prirje e përgjithshme, duke u karakterizuar herë nga periudha të rënies ekonomike dhe herë nga periudha të rritjes ekonomike. Kështu disa nga periudhat e rënies ekonomike janë ato të viteve: 1929-1933, 1937-1938, 1948-1949, 1953-1954, 1960-1961, 1973-1975, 1981-1982.


Lëvizjet e ekonomisë herë drejt ngritjes e herë drejt rënies, të treguesve kryesor ekonomik kundrejt një prirje të përgjithshme në rritjen ekonomike formojnë ato që quhen ciklet e biznesit. Lëkundjet e aktivitetit real ekonomik megjithëse emërtohen si cikle, në të vërtetë nuk formojnë cikle të rregullta. Pra, nuk ka dy recesione apo ekspansione të ngjashme.


Megjithatë edhe pse ciklet e biznesit dallojnë nga njëri tjetri, ato kanë diçka të përbashkët. Çdo cikël biznesi karakterizohet nga disa faza të njëllojta. Pra kemi katër faza të ciklit të biznesit dhe ato janë:

1. Pika më e lartë e ciklit
2. Faza e recesionit (rënies ekonomike)
3. Pika më e ulët e ciklit
4. Faza e ekspansionit (ngritjes ekonomike)
Përmes figurës në vijim mund të shohim katër fazat e ciklit të biznesit. Paraqitja grafike po ashtu na tregon se mënyra e sjelljes së një cikli është e parregullt.

Figura 5.1 Ciklet e biznesit

 SHAPE  \* MERGEFORMAT 



Momenti kyç, për të identifikuar një cikël të biznesit, është përcaktimi i fazës së recesionit, pra, përcaktimi i periudhës kur aktiviteti ekonomik është në rënie. Duhet të theksojmë se jo çdo rënie ekonomike mund të karakterizohet si recesion. Pranohet se kemi të bëjmë me një fazë të recesionit ekonomik vetëm atëherë kur GDP real bie për gjashtë muaj rresht. Gjatë periudhës së recesionit firmat dhe konsumatorët i ulin nivelet e shpenzimeve të tyre. Firma për shkak të inventarëve të tepërta reduktojnë prodhimin, pakësojnë shpenzimet për lëndët e para, reduktojnë shpenzimet për investime dhe nxjerrin jashtë nga puna një numër të caktuar punëtorësh. Duke u ndodhur në këtë situatë, disa firma duke mos qenë në gjendje ta përballojnë këtë situatë falimentojnë.
Periudha recesioniste përfundon me arritjen e pikës më të ulët të ciklit të biznesit. Në këtë pikë firmat punojnë me kapacitete jo të plota dhe niveli i përgjithshëm i papunësisë arrin nivelin më të lartë. Shpesh herë si tregues i identifikimit të fazës (pikës) më të ulët merret norma e lartë e papunësisë, ndoshta në nivele dy shifrore. 


Pas disa kohësh, ekonomia fillon të rimarrë vetën përsëri, duke hyrë në fazën e ekspansionit ose të rritjes ekonomike. Gjatë fazës së ekspansionit shpenzimet e firmave dhe të konsumatorëve fillojnë të rriten. Firmat fillojnë të zgjerojnë prodhimin, papunësia fillon të ulët, pajtohen punëtorë në punë, të ardhurat fillojnë të rritën, rritet në këtë mënyrë kërkesa konsumatore, gjë që influencon në rritjen e mëtejshme të prodhimit, punëzëniës, të konsumit, etj.


Faza e ekspansionit përfundon me arritjen e pikës më të lartë të ciklit. Në këtë fazë ekonomia është në bumin e vetë ekonomik. Firmat prodhojnë afër ose në kapacitetet e tyre prodhuese, ata që kërkojnë punë mund të gjëjnë një të tillë. Investimet e firmave dhe shpenzimet e konsumatorëve janë në nivelet e tyre më të larta. Meqenëse ekonomia punon afër ose në nivelin e punësimit të plotë, rritja e mëtejshme e kërkesës për të mira e shërbime do të çojë në rritjen e nivelit të përgjithshëm të çmimeve. 


Lind pyetja, në çfarë mënyre i përshtatet cikli i biznesit analizave të kërkesës agregate dhe ofertës agregate? Përgjigjen e këtyre pyetjeve do ta marrim duke analizuar figurat e më poshtme. Figura 5.2 paraqet hendekun e prodhimit në modelin kejnsian, kurse figura 5.3 paraqet hendekun e prodhimit në modelin klasik.


Në figurën 5.2 ekonomia është në një ekuilibër afatshkurtër në pikën B. Më pas, le të supozojmë se si rezultat i reduktimit të investimeve (I), dhe shpenzimeve qeveritare (G), do të kemi një zhvendosje majtas të kurbës së kërkesës agregate nga AD në AD`. Me supozimin që oferta agregate mbetet e pandryshuar, ekonomia do të kaloi në një ekuilibër të ri makroekonomik në pikën C. Në këtë pikë ekuilibri GDP real është reduktuar nga niveli Q në Q` dhe niveli i përgjithshëm i çmimeve është ulur nga P* në P`.

Figura 5.2 Hendeku i prodhimit në modelin kejnsian

 SHAPE  \* MERGEFORMAT 




Faza e ekspansionit do të pasqyrohej grafikisht nëpërmjet zhvendosjes së kurbës AD djathtas pozicionit të saj fillestar. Në këtë rast do të rritej niveli i prodhimit, por do të rritet edhe niveli i përgjithshëm i çmimeve. Ndryshimet në nivelin e prodhimit natyrshëm kanë ndikim edhe në nivelin e punëzëniës përkatësisht papunësisë. Lidhja në mes të produktit dhe papunësisë shprehet me Ligjin e Okunit, sipas të cilit, për çdo 2% të rënies së GDP aktual kundrejt GDP potencial, norma e papunësisë rritet me 1%. Për shembull, në qoftë se GDP potencial është 100% dhe bie në 98% atëherë norma e papunësisë do të rritet në 7% në qoftë se para rënies së prodhimit ajo ishte 6%. 


Tani shohim hendekun e prodhimit në modelin klasik duke u nisur nga pikëpamja klasike lidhur me ofertën agregate (AS)  vertikale.

Figura 5.3 Hendeku i prodhimit në Modelin klasik

 SHAPE  \* MERGEFORMAT 

Në figurë shihet se janë pikërisht goditjet në anën e ofertës, për shembull në produktivitet ose në kosto, që shkaktojnë zhvendosjen e kurbës së ofertës agregate. Në qoftë se, për shembull ulet produktiviteti i punës, gjë që shkakton uljen e prodhimit potencial, ose rritet kostoja e prodhimit, atëherë do të kemi një zhvendosje të kurbës së ofertës agregate AS majtas si në figurë. Ekonomia kalon nga pika A e ekuilibrit në pikën B të ekuilibrit. Kjo zhvendosje e AS do të tentoj të rrisë nivelin e përgjithshëm të çmimeve nga P në P` dhe do të reduktoj GDP real nga Q në Q`. 


Një shprehje disi ekstreme e pikëpamjes neoklasike mbi ciklet e biznesit është teoria e cikleve reale të biznesit. Sipas kësaj teorie kurba AS është vertikale dhe të gjitha ndryshimet që ndodhin në GDP real shkaktohen vetëm nga goditjet që pëson oferta agregate.

II. Disa teori të cikleve të biznesit


Lidhur me ciklet e biznesit dhe shkaqet e tyre, ekzistojnë teori të shumta.


Teoria monetariste i shpjegon ciklet e biznesit me ekspansionin apo reduktimin e sasisë së parasë dhe të kreditit. Teoria teknologjike, vendosë në bazë të shpjegimit të cikleve të biznesit inovacionet e rëndësishme teknologjike. Teoria psikologjike i shpjegon ciklet e biznesit me optimizmin apo pesimizmin e agjentëve ekonomikë. Kurse teoria e konsumit të pamjaftueshëm gjithçka e shpjegon me prirjen për kursim, e cila sjell, si pasojë që kursimet të jenë më të mëdha se investimet.


Të gjitha teoritë mbi ciklet e biznesit mund t`i klasifikojmë në dy grupe të mëdha:

      1. Teoritë eksternale (të cilat theksojnë se janë veprimet e faktorëve të jashtëm ato që shkaktojnë ciklet e biznesit).

      2. Teoritë internale (të cilat theksojnë se janë veprimet e faktorëve të brendshëm ato që shkaktojnë ciklet e biznesit


Të gjitha teoritë e grupit të parë i gjejnë shkaqet e cikleve të biznesit në ndryshueshmërinë e dukurive që ndodhen jashtë sistemit ekonomik, për shembull, në njollat e diellit apo në ndryshimin e klimës, në luftërat, revolucionet, në zgjedhjet elektorale, në zbulimet e arit, në normën e rritjes së popullsisë dhe migracionit, në zbulimin e tokave dhe të burimeve të reja, në zhvillimet e shkencave dhe në zbatimet praktike të teknologjisë, etj.


Teoritë internale e kërkojnë mekanizmin e formimit të cikleve të biznesit brenda sistemit ekonomik. Sipas këtyre teorive, në thelb, faza e recesionit përmban në vetë dukurinë e fazës së ekspansionit, ashtu sikurse faza e recesionit në vetvete përgatitë fazën e ekspansionit ekonomik. Kështu lëvizja ekonomike merr formë ciklike duke kaluar në mënyrë të përsëritur nëpër fazat e recesionit dhe ekspansionit ekonomik.


Nga grupi i parë i teorive shkëpusim për të trajtuar më gjerë teorinë e cikleve politike të biznesit. Politika makroekonomike përcaktohet nga zyrtarët e zgjedhur, të cilët duke patur në dorë instrumentet e stabilizimit ekonomik, mund të manipulojnë me treguesit kryesorë makroekonomik në funksion të fatit të tyre elektoral. Kjo teori bazohet në tre premisat e mëposhtme:

· Që nga koha e Kejnsit, hartuesit e politikave makroekonomike, kanë patur në duart e tyre instrumentet e stimulimit ose të kontraktimit të ekonomisë.

· Votuesit dëshirojnë periudha me papunësi të ulët, rritje të shpejtë ekonomike dhe inflacion të ulët.

· Politikanët që janë në pushtet dëshirojnë të rizgjedhen.

Duke u bazuar në këto premisa del e qartë ideja se çfarë duhet të bëjnë politikanët për të siguruar rizgjedhjen e tyre. Ata duhet të manovrojnë, në mes të mundësive të tyre, me instrumentet makroekonomikë, për të ndikuar mbi ciklin ekonomik duke patur parasysh dëshirat e zgjedhësve të tyre.


Dihet se zgjedhjet elektorale zhvillohen një herë në katër ose pesë vjet

Një periudhë kohe prej 2-3 vjetësh, pas zgjedhjeve, hartuesit e politikave ekonomike ndjekin një politikë ekonomike të shtrënguar, për shembull luftojnë inflacionin, mirëpo një politikë e tillë mund të ketë pasoja negative në treguesit e produktit total, në punëzënie, etj. Më pas në një periudhë 1-2 vjeçare para zgjedhjeve të reja, hartuesit e politikave ekonomike ndjekin një politikë ekspansioniste. Reduktojnë taksat, rrisin shpenzimet qeveritare, bindin bankën që të mbajë norma të ulëta të interesit, etj. Si rezultat i këtyre politikave ekonomia fillon të gjallërohet, prodhimi të rritet, papunësia reduktohet, dhe e gjithë kjo bëhet në mënyrë që votuesit të shkojnë te kutitë e votimit me imazhin e një ekonomie në zhvillim, duke harruar fazën e parë të rënies ekonomike.


Shumë teori të cikleve të biznesit i integrojnë trajtimet internale dhe eksternale. Në këtë trajtim të kombinuar, goditjet mund të kenë zanafillën jashtë sistemit ekonomik, por më tej janë mekanizmat e brendshëm të vetë sistemit ekonomik që i transmetojnë këto impulse të jashtme në një lëvizje të brendshme ciklike. Për shembull lëvizja e jashtme mund të vijë nga një luftë, nga një cikël politik, nga rritja e çmimeve të naftës, nga aplikimi i inovacioneve, etj. Këto goditje më pas i transmetohen ekonomisë në atë mënyrë që e çojnë atë në zhvillime me fluktacione (luhatje) pak a shumë të rregullta të cilat i kemi quajtur cikle të biznesit. Si realizohet një transmetim dhe një transformim i tillë?


Mendimi mbizotërues është se faktor kryesor i brendshëm i këtij procesi janë investimet. Roli i investimeve në ciklet e biznesit shpjegohet qartë në teorinë mbi bashkëveprimin midis akseleratorit dhe multiplikatorit.               

Për ta kuptuar modelin Akselerator-Multiplikator, le të marrim në analizë se çfarë do të ndodhë në qoftë se rritet prodhimi i makinave që prodhojnë biçikleta, si rezultat i rritjes së kërkesës për investime nga ana e firmës që prodhon biçikleta. Për shkak të efektit të akseleratorit rritja e të ardhurave në një fazë ekspansioni do të shkaktojë rritjen e investimeve. Por rritja e investimeve çon, për shkak të veprimit të multiplikatorit, në rritjen e mëtejshme të të ardhurave e kështu me radhë.


Në rastin tonë sa më shumë makineri që të porositen dhe të blihen nga ana e firmës, aq më shumë do të rriten të ardhurat e atyre firmave që i prodhojnë këto makineri. Meqenëse të ardhurat e punonjësve të firmave që prodhojnë makineri rriten, si rregull, ata do të konsumojnë më shumë duke blerë më shumë mallra dhe shërbime që prodhohen ose realizohen nga punëtorët e firmave të tjera, e kështu me radhë. Rrjedhimisht do të kemi një rritje të optimizmit në biznes, shitjet do të rriten. Për pasojë, mbi bazën e efektit të akseleratorit, porositë për makineri dhe pajisje do të rriten edhe më shumë dhe përsëri të ardhurat e larta që rezultojnë nga rritja e investimeve do të stimulojnë konsumin, rrjedhimisht efekti i multiplikatorit e bënë fazën e ekspansionit më të fuqishme. Në këtë mënyrë rritja e kërkesës për investime (Akseleratori) dhe rritja e kërkesës për konsum (Multilikatori) forcojnë njëra-tjetrën në fazën e ekspansionit. 


Por, siç e dimë, jetojmë në një botë ku faktorët e prodhimit, puna, toka dhe kapitali janë të kufizuara, rrjedhimisht prodhimi nuk mund të rritet pafundësisht me një ritëm të shpejtë. Ai do të rritet më ngadalë dhe më pas do të zvogëlohet. Atëherë si rezultat i veprimit të parimit të Akseleratorit investimet do të ndjekin kahun e kundërt, ato do të ulen. Me uljen e investimeve, do të bjerë edhe prodhimi në firmat që prodhojnë makineri, për pasojë do të ulen të ardhurat e këtyre firmave dhe të punëtorëve. Në këto kushte, konsumi i tyre për të mira e shërbime do të ulet dhe do të mbizotërojë një pesimizëm në biznes, shitjet do të reduktohen.


Pra, edhe faza e recesionit ka në bazë të vet uljen në kërkesën për investime (akseleratori) dhe uljen në kërkesën për konsum (multiplikatori).

Por recesioni ka një kufi sepse edhe rënia e investimeve ka një kufi.

Investimet neto mund të marrin edhe vlera negative, ndërsa investimet bruto kanë një kufi të jashtëm të tyre, nivelin zero. Si rregull, është e pamundur që këto investime të marrin vlera negative, nën nivelin zero. Pra, pasi marrin vlera të ulëta pozitive, investimet bruto fillojnë pikën e kthesës, për shkak të nevojës  për të zëvendësuar makineritë dhe pajisjet tashmë të konsumuara. Por vet rritja e investimeve kushtëzon rritjen e mëtejshme  të të ardhurave dhe kështu cikli fillon nga e para, por natyrisht në kushte të reja të tregut. Ekonomia hyn në fazën e ekspansionit.


Bashkëveprimi midis akseleratorit dhe multiplikatorit na ndihmon për të shpjeguar jo vetëm forcën e fazave të ciklit të biznesit por edhe periudhat e kthesës gjatë lëvizjes ciklike, domethënë kalimin nga faza e ekspansionit në recesion dhe e kundërta.

III. Rritja ekonomike 

Nga analiza që i bëmë cikleve të biznesit, rezulton se në një ekonomi tregu të konsoliduar , megjithëse vërehen luhatje në formën e reçesionit dhe të ekspansionit, tendenca e përgjithshme është rritja e ekonomisë. Në periudha afatshkurtra gjendja e ekonomisë mund të karakterizohet me njërën nga katër fazat e ciklit kurse në periudha afatgjata ajo karakterizohet nga tendenca drejt rritjes ekonomike. Analizat e rritjes ekonomike shqyrtojnë faktorët që çojnë në rritjen ekonomike në një periudhë afatgjatë.


Rritjen ekonomike mund ta përcaktojmë si një ekspansion në GDP potencial të një vendi. Me fjalë të tjera, rritja ekonomike përcaktohet si aftësi e ekonomisë së një vendi për të prodhuar gjithnjë e më shumë mallra e shërbime që dëshirojnë konsumatorët. Duke patur të njohur kurbën e mundësive të prodhimit, rritja ekonomike mund të përfytyrohet si një zhvendosje e kësaj kurbe djathtas pozicionit të saj fillestar.


Rritja ekonomike lidhet ngushtë me standardin e jetesës së popullsisë së një vendi. Një rritje në standardin e jetesës së popullsisë kërkon medoemos rritjen e prodhimit të mallrave dhe të shërbimeve. Një tregues i rëndësishëm i standardit të jetesës do të ishte prodhimi për frymë të popullsisë. Do të konsiderohet përmirësim i standardit të jetesës së popullsisë të një vendi atëherë kur çdo individ, me kalimin e kohës, ka në dispozicion të tij më shumë mallra e shërbime për të konsumuar se sa më pare.


Analizat e rritjes ekonomike, bazuar në prodhimin për frymë të popullsisë, kërkojnë që të mbahen parasysh jo vetëm ndryshimet që ndodhin në GDP potencial të një vendi por edhe ndryshimet në numrin e popullsisë të këtij vendi. Sepse, në qoftë se popullsia rritet me ritme më të shpejta se sa prodhimi dhe kapacitetet prodhuese atëherë nuk do të kemi asnjë përmirësim në standardin e nivelit të jetesës së popullsisë. Prandaj, një matës kuptimplotë i rritjes ekonomike mbetet niveli i prodhimit real për frymë të popullsisë. 


Modelet klasike të paraqitura nga Adam Smithi dhe Tomas Maltusi e përshkruajnë zhvillimin ekonomik duke analizuar lidhjen që ekziston midis burimit të prodhimit, që për ta ishte toka, dhe rritjes së popullsisë. Sipas Smithit vetëm puna merrej parasysh, kurse toka ishte e lirë në dispozicion të të gjithëve. Në këto kushte prodhimi dhe çmimet vareshin ose përcaktoheshin vetëm nga puna. Në qoftë se prodhimi rritet në të njëjtin përpjesëtim me numrin e popullsisë atëherë nuk do të veprojë ligji i të ardhurave zbritëse. Mirëpo kjo varësi e prodhimit dhe e çmimeve vetëm nga puna nuk mund të vazhdoj pa kufi për shkak se një ditë kur e gjithë toka të popullohej atëherë rrija e nivelit të prodhimit nuk do të jetë proporcionale me rritjen e popullsisë. Në këto kushte punëtorët e rinj shtohen në një sipërfaqe toke të pandryshuar, rrjedhimisht çdo punëtor ka në dispozicion më pak tokë për të punuar. Në këto kushte fillon të veproj ligji i të ardhurave zbritëse. Sipas Maltusit popullsia rritet me një progresion gjeometrik kurse prodhimi me një progresion aritmetik. Mirëpo Maltusi nuk mori parasysh ndryshimet dhe zhvillimet në teknologji. Ndryshimet e shpejta në teknologji bëjnë që prodhimi ta tejkalojë rritjen e popullsisë dhe të ketë gjithashtu një rritje edhe në pagë. Përmirësimet teknologjike, siç e dimë, çojnë në një zhvendosje djathtas të kurbës së mundësive të prodhimit. 

III. 1 Rritja ekonomike dhe funksioni i prodhimit

Funksioni i prodhimit shpreh lidhjen reciproke midis sasisë së burimeve të përdorura gjatë një periudhe kohe dhe produktit të prodhuar në të njëjtën periudhë kohe. Në periudha afatshkurtra, funksioni i prodhimit paraqitet si më poshtë:

Y = f (N, R, K, T)


Funksioni i prodhimit tregon se si ndryshon GDP (Y) si rrezultat i ndryshimit të nivelit të punësimit (N), duke qenë të dhëna vlerat e burimeve natyrore të ekonomisë (R), pajisjet kapital (K), dhe gjendja e teknologjisë (T).


Grafikisht një funksion prodhimi mund ta paraqesim me anë të figurës 5.4. Nga figura mund të shohim se sa më shumë individë të punësohen, niveli i prodhimit rritet por jo në mënyrë proporcionale sepse në periudha afatshkurtra, siç e dimë, vepron ligji i të ardhurave zbritëse. 


Kjo karakteristikë shprehet qartë në formën e kurbës së funksionit të prodhimit në periudha afatshkurtra në Figurë. Ka dy mundësi me anën e të cilave mund të rritet GDP nga GDP1 ne GDP2  . E para, është e thjeshtë duke

rritur sasinë e punës nga N1 në N2 . Mënyra e dytë, realizohet me zhvendosjen lartë të të gjithë kurbës së funksionit të prodhimit si rezultat i ndryshimit në stokun e kapitalit, në burimet natyrore, përmirësimet në teknologji ose nga kombinimet midis tyre. Një zhvendosje lart e kurbës së funksionit të prodhimit tregon se ekonomia funksionon në mënyrë më efiçiente, pra ka një përmirësim në produktivitetin e punës

Figura 5.4 Kurba e funksionit të prodhimit në periudha afatshkurtra 

 SHAPE  \* MERGEFORMAT 



 Një mënyrë tjetër për të paraqitur funksionin e prodhimit është përshkrimi i tij në termat e lidhjeve reciproke midis sasisë së kapitalit për punëtorë (K/N) dhe prodhimit për punëtor (GDP/N). Prodhimi për punëtor mund të matet si prodhimi për orë kur GDP pjesëtohet me totalin e orëve të punuara për prodhimin e tij, ose prodhimi për punëtor kur GDP pjesëtohet me numrin e të punësuarve në një periudhë të dhënë kohe. Në parim të dy treguesit janë të njëjtë, vetëm se ndryshon mënyra e llogaritjes së sasisë së punës së harxhuar për prodhimin e GDP.

Një faktor kryesor që përcakton produktivitetin e punës është sasia e kapitalit për punëtor të përdorur në procesin e prodhimit, (K/N). Në përgjithësi sa më shumë kapital të ketë në përdorim mesatarisht një punëtor aq më shumë efiçiente do të jetë puna e tij. Prodhimi për punëtor në njësinë e kohës do të rritet në qoftë se sasia e kapitalit për punëtor rritet. Një konkluzion i tillë na lejon ta shprehim funksionin e prodhimit si një lidhje reciproke midis kapitalit për punëtor (K/N) dhe produktivitetit të punës. Këtë mund ta shohim përmes grafikonit në vijim. Nga figura shohim se edhe këtu vepron ligji i të ardhurave zbritëse

 Figura 5.5: Paraqitja alternative e funksionit të prodhimit


   SHAPE  \* MERGEFORMAT 


            


       Produktiviteti i punëtorëve do të rritet, në qoftë se raporti K/N rritet por jo pa kufizim. Për sa kohë që burimet e tjera dhe teknologjia mbeten të pandryshuara me rritjen e K/N produktiviteti do të bjerë. Edhe në këtë rast prodhimi për punëtorë mund të rritet në dy mënyra: së pari, duke rritur raportin kapital/punë nga K/N1 në K/N2, së dyti, nëpërmjet zhvendosjes së gjithë kurbës së funksionit të prodhimit si rezultat i rritjes së efiçiencës së përdorimit të kapitalit duke mos patur ndryshime në sasinë e punës së përdorur. Rasti i dytë paraqet ndryshimet në teknologji.

      Paraqitja e më sipërme e funksionit të prodhimit na ndihmon të identifikojmë burimet kryesore të rritjes ekonomike, të cilat janë:

Së pari, rritja në ofertën e punës. Në kushte të tjera të pandryshueshme, me rritjen e sasisë së punës së përdorur prodhimi do të rritet. 

Së dyti, një burim tjetër i madh i rritjes ekonomike është sasia e kapitalit fizik makineritë, pajisjet, instrumentet, ndërtesat që vihen në lëvizje nga puna.

Së treti, përmirësimi i teknologjisë së prodhimit përbën një tjetër burim të rritjes ekonomike. Efekti i veprimit të këtij faktori mund të paraqitet nëpërmjet zhvendosjes lartë të kurbës së funksionit të prodhimit. Me përmirësimin teknologjik do të kuptojmë më shumë prodhim për të njëjtën sasi pune, pa ndryshuar stokun e kapitalit, (K), dhe burimet natyrore të disponueshme , (R). Me fjalë të tjera më shumë prodhim për të njëjtin raport kapital/punëtor (K/N).

       Ndër faktorët e shumtë që çojnë në ndryshime teknologjike, dy prej tyre kanë një peshë më të madhe: 1) risitë në fushën e kërkimeve teknologjike; 2) kapitali. Për të kuptuar rolin e kapitalit në ndryshimet teknologjike, mjafton të vëmë në dukje se çdo ndryshim teknologjik nuk mund të ndodhë në një teren abstrakt; ai kërkon një tërësi kushtesh, ku pa dyshim, një peshë mjaft të madhe zënë makineritë, pajisjet, instrumentet, etj.

INFLACIONI

Inflacioni përbën një ndër sëmundjet më të rënda makroekonomike dhe konsiderohet si një problem shqetësues për ekonominë në tërësi dhe për firmat dhe konsumatorët në veçanti. 

I. Kuptimi i inflacionit 


Me inflacion do të kuptojmë ngritjen e vazhdueshme të nivelit të përgjithshëm të çmimeve. Ndryshimi i niveleve të çmimeve matet me normën e inflacionit e cila llogaritet si më poshtë: 

ku; t është periudha korrente dhe t-1 është periudha  paraardhëse.


Me ngritjen e nivelit të përgjithshëm të çmimeve kemi parasysh ngritjen e nivelit mesatar të tyre. Gjatë periudhës së inflacionit të gjitha çmimet nuk ngritën me të njëjtën masë. Disa çmime ngritën më shumë kurse disa më pak, sidoqoftë niveli mesatar i tyre ngritët. 


Krahas inflacionit, me ndryshimin e nivelit të çmimeve lidhen edhe konceptet e deflacionit dhe të desinflacionit. 


Deflacioni paraqet rënien e çmimeve mesatare nën nivelin e periudhës paraardhëse. Ndryshe deflacioni mund të përcaktohet si inflacion negative.


Desinflacioni paraqet rënien e çmimeve mesatare, por duke mbetur mbi nivelin e periudhës paraprake. Pra gjatë periudhave desinflacioniste inflacioni vazhdon të ketë vlera pozitive.


Përderisa inflacioni shpreh ndryshimin e nivelit të çmimeve, si tregues të drejtpërdrejtë të tij shërbejnë indekset e çmimeve. Përllogariten tre indekse të përgjithshme çmimesh: Indeksi i çmimeve të konsumatorit (CPI), Indeksi i çmimeve të prodhuesit (PPI), Deflatori i GDP-së. Le të shohim me radhë secilin prej tyre 

1. Indeksi i çmimeve të konsumatorit (CPI)-mat koston e një shporte tregu mallrash dhe shërbimesh që konsumohen nga një familje tipike qytetare gjatë një periudhe të caktuar kohe. Në SHBA kjo shportë tregu përfshinë rreth 365 lloje mallrash dhe shërbimesh dhe për të llogaritur CPI mblidhen të dhëna për 21000 familje në zona të ndryshme të vendit. 


Në përllogaritjen e CPI mbahen parasysh edhe peshat specifike të çdo malli apo shërbimi në buxhetin e shpenzimeve të konsumatorit. Për konkretizim marrim një shembull se si llogaritet CPI. Supozojmë për thjeshtësi se konsumatori blen ose konsumon vetëm tri të mira: ushqime, strehim dhe kujdes mjekësor. Po ashtu supozojmë se konsumatori 50% të buxhetit e shpenzon për ushqim 30% për strehim dhe 20% për kujdes mjekësor. Marrim vitin 2004 si vit bazë dhe çmimet e çdo të mire që blen konsumatori i marrim të barabarta me 100 rrjedhimisht CPI e vitit 2004 do të llogaritet:


CPI2004 = (0.5 x 100) + (0.3 x 100) + (0.2 x 100) = 100

Le të supozojmë se në vitin 2005 çmimet e ushqimit rriten 10%, çmimet e strehimit rriten për 3% dhe çmimet e kujdesit mjekësor rriten për 4%. Në këto kushte CPI e vitit 2005 do të llogaritet: 

CPI2005= (0.5 x 110) + (0.3 x 103) + (0.2 x 104) = 106.7

Nga këto të dhëna mund të nxjerrim se sa është norma e inflacionit për vitin 2005 

Norma e inflacionit = 

2. Indeksi i çmimeve të prodhuesit (PPI) – ky indeks mat nivelin e çmimeve të shitjes me shumicë, pra nivelin e çmimeve në stadin e prodhimit. Llogaritja e indeksit të çmimeve të prodhuesit është i rëndësishëm për shkak të gjerësisë së mallrave dhe shërbimeve që ai përfshin. Ai përdoret gjerësisht në veprimtarinë tregtare.

3. Deflatori i GNP – llogaritet si raport i GNP nominal me GNP real, shprehur në përqindje, pra:


Deflatori i GNP 

Ky raport mund të interpretohet si një indeks më i përgjithshëm i çmimeve përderisa ai përfshinë çmimet e të gjitha mallrave dhe shërbimeve. Për këtë arsye ekonomistët e konsiderojnë deflatorin e GNP si një matës më të mirë të inflacionit se sa indeksi i çmimeve të konsumatorit CPI dhe indeksi i çmimeve të prodhuesit PPI.

II. Llojet e inflacionit 

Në përgjithësi në teorinë ekonomike inflacioni klasifikohet në tre kategori:

· Inflacioni i moderuar.

· Inflacioni galopant.

· Hiperinflacioni.

Inflacioni i moderuar. Ky lloj inflacioni ndodh kur niveli i përgjithshëm i çmimeve ngrihet ngadalë. Kemi të bëjmë me inflacion të moderuar kur norma e tij shprehet me anën e një numri një shifror. Në këto kushte çmimet janë relativisht të qëndrueshme dhe njerëzit kanë besim tek paraja, janë të gatshëm t`i mbajnë ato në duart e tyre ose t`i depozitojnë në banka, duke pranuar edhe norma interesi shumë të ulëta. 

Individët janë të gatshëm të nënshkruajnë kontrata me vlerë monetare duke u nisur nga qëndrueshmëria e çmimeve. Shkurt  mund të themi se në një periudhë me inflacion të moderuar sistemi monetar funksionon mirë.

Inflacioni galopant. Kemi të bëjmë me këtë lloj inflacioni atëherë kur niveli mesatar i çmimeve fillon të rritet me një normë dy ose tre shifrore, për shembull, 20%, 100% ose 200% në vit. Në situata të tilla ndodhin shtrembërime serioze në treguesit ekonomikë dhe financiar. Besimi tek paraja bie. Përgjithësisht shumë kontrata indeksohen me indekset e çmimeve ose në valuta të huaja, për shembull në dollarë. Meqenëse paratë e humbin vlerën e tyre shumë shpejt dhe meqenëse norma reale e interesit merr vlera shumë të ulëta ose negative, njerëzit i shmangen mbajtjes së parave në duart e tyre mbi një minimum të domosdoshëm. Në situata të tilla njerëzit priren që të grumbullojnë apo të depozitojnë mallra, të blejnë shtëpi ose forma të tjera të pasurisë së patundshme dhe nuk japin kurrë hua me një normë interesi të ulët. 

Hiperinflacioni. Ky lloj i inflacionit që është një virus vdekjeprurës për ekonominë, ndodhë kur niveli i përgjithshëm mesatar i çmimeve fillon të rritet shumë herë çdo muaj. Situatat me hiperinflacion janë të rralla. Ato janë të pranishme sidomos në kushte të luftës. Si shembull të periudhave hiperinflaconiste mund të përmendim Gjermaninë e viteve 1922-1923, ku në këtë periudhë indeksi i çmimeve u rrit nga 1 në 10.000.000.000%, Bolevinë e viteve 1985 me 12000% inflacion në vit apo ish Jugosllavinë e vitit 1993 e cila u karakterizua nga një inflacion shumë i lartë dhe nga një zhvlerësim i jashtëzakonshëm i dinarit, për shkak të luftës në Bosnje – Hercegovinë.

Disa nga karakteristikat kryesore te hiperinflacionit janë:

Së pari, shpejtësia e qarkullimit të parasë rritet shumë shpejt. Në fund të periudhës së hiperinflacionit në Gjermani parat qarkulluan 30 herë më shpejt se sa në fillim të saj.

Së dyti, çmimet relative, përfshirë dhe çmimet e punës (pagën) bëhen jashtzakonisht të paqëndrueshëm.

Theksuam se situatat e hiperinflacionit janë të rralla, kurse inflacioni galopant nuk është edhe aq i rrallë. Inflacioni galopant shpërthen ndonjëherë edhe në vendet e zhvilluara ekonomikisht. Por në një vend me ekonomi tregu të zhvilluar tendencat e përgjithshme janë të tilla që synojnë ta mbajnë inflacionin në kufijtë e moderuar të tij. Duke përdorur instrumentet e makroekonomisë moderne, politikat monetare dhe fiskale, këto vende janë treguar të afta për të mbajtur inflacionin të moderuar.

III. Kostot e inflacionit 


Kostot e inflacionit janë më pak të dukshme se sa kostot e papunësisë sepse në një situatë  inflacioniste mund të kemi njëkohësisht si të humbur ashtu edhe të fituar.


Në një periudhë inflacioniste jo të gjitha çmimet, përfshirë këtu edhe pagat, ndryshojnë me të njëjtin ritëm. Rrjedhimisht, do të kemi patjetër ndryshime në  nivelin e çmimeve relative të mallrave dhe të shërbimeve. Pikërisht këto ndryshime në çmimet relative të mallrave dhe të shërbimeve, krijojnë dy efekte nga inflacioni: (1) inflacioni çon në rishpërndarjen e pasurisë midis klasave ose shtresave të ndryshme të popullsisë. (2) inflacioni çon në një alokim joefiçient të burimeve të prodhimit. 


Kur kemi inflacion, paratë e humbin vlerën e tyre. Vlera e parasë shprehet në sasinë e mallrave dhe shërbimeve që mund të blihen me to. Me fjalë të tjera, në kushtet e inflacionit  me një sasi parash, nuk mund të blihet e njëjta sasi mallrash apo shërbimesh që bliheshin një vit më parë. Norma në të cilën bie vlera e parasë varet nga norma e inflacionit. Në qoftë se norma e inflacionit është e lartë, paratë e humbin vlerën e tyre shumë shpejt, dhe kur është e ulët, vlera e parasë bie më ngadalë. 


Kostot e inflacionit varen nga karakteri i inflacionit, nëse ai është i parashikuar apo i paparashikuar.

1. Inlacioni i parashikuar quhet ajo normë e inflacionit e cila mund të parashikohet nga agjentët ekonomik. 

2. Inflacioni i paparashikuar është ajo normë inflacioni e cila i kap agjentët ekonomik në befasi.

 
Tani bëjmë dallimin në mes të inflacionit të parashikuar dhe të paparashikuar. Le të ndalemi në shpjegimin e rastit kur kemi të bëjmë me një normë inflacioni të paparashikuar. Dimë se paratë përdoren si masë e vlerës në transaksione të ndryshme. Huamarrësit dhe huadhënësit, punëtorët dhe punëdhënësit hartojnë kontrata në tregues vlerorë, monetarë. Në këto kushte, në qoftë se vlera e parasë ndryshon në mënyrë të paparashikuar, gjatë kohës së zbatimit të kontratës, për shkak të inflacionit, atëherë madhësia reale e parasë së paguar ose të marrë ndryshon nga ajo e kontraktuar. Le të marrim një shembull: 


Një konsumator merr hua në bankë 5.000 € për të blerë një veturë dhe bie dakord që ta kthejë huanë e marrë pas një viti me një normë interesi 10% në vit. Pas një viti ky person do të kthej huanë e marrë prej 5.000 € dhe do të paguaj 5.00 € interes (5000 x 10%). Supozojmë fillimisht se nuk kemi inflacion. Rrjedhimisht sasia e mallrave dhe shërbimeve që mund të blehen me 5.000 € mbetet e njëjtë. Në këtë situate, duke i paguar bankës 5.00 € si interes, konsumatori heq dorë nga konsumi i masës përkatëse në mallra dhe shërbime. Ndërsa banka merr 5.00 € më shumë nga sa kishte në fillim dhe mund të blejë me to më shumë mallra dhe shërbime se sa në fillim.


Tani le ta studiojmë këtë marrëveshje, por në kushte kur ekonomia vuan nga një inflacion prej 10% në vit. Është e qartë  se në fund të vitit konsumatori do t`i kthejë bankës 5.500 € ku 5.000 € përbëjnë kthimin e huasë së marrë dhe 5.00 € janë pagesa e interesit për huanë e marrë. Në këtë rast, kur banka merr 5.500 € sasia e mallrave dhe e shërbimeve që ajo mund të blej me këto para është saktësisht e barabart me ato që mund të kishte blerë me 5.000 € një vit më parë. Pra, tani pas një viti duhen 5.500 € për të blerë ato mallra e shërbime që bliheshin me 5.000 € një vit më parë. Rezulton se realisht konsumatori ka kthyer 5.000 €. Kjo rënie në vlerën e parasë e fshinë ose e asgjëson pagesën prej 5.00 € si interes. Themi se në këtë rast konsumatori (huamarrësi) është i fituar, kurse banka (huadhënësi) është i humbur.


Krejt ndryshe ndodh kur inflacioni është i parashikuar. Le të supozojmë se konsumatori dhe banka parashikojnë një normë inflacioni 10% dhe mund të bien dakord që ta përshtatin normën e interesit me normën e parashikuar të inflacionit. Kështu, në qoftë se norma e interesit në kushtet e mungesës së inflacionit do të ishte 10% dhe norma e parashikuar e inflacionit do të jetë 10% ata do të bien dakord që norma e interesit të jetë 20%, (10% + 10%). Cilët do të jenë efektet pas kësaj përshtatjeje?


Huamarrësi do t`i kthej bankës 6000€ në fund të vitit, nga të cilat  5000€ është sasia e huasë së marrë dhe  1000€ është madhësia e interesit të paguar, (5000 x 20% = 1000). Megjithëse 1000€ quhen interes, vetëm  500€ përbëjnë interesin real, 500€ janë kompensim për humbjen e vlerës së parasë  për shkak të inflacionit. Huamarrësi paguan realisht 10% normë interesi dhe po kaq merr edhe banka realisht. Kjo vërtetohet me faktin se kur huamarrësi i kthen bankës  6000€ kjo shumë parash i lejon bankës që të blej 10% më shumë të mira e shërbime se sa ajo mund të blente në fillim të vitit me  5000€ (në qoftë se do t`i shpenzonte vetë këto para). Pra, si rezultat i përshtatjes së normës së interesit ndaj normës së parashikuar të inflacionit, eliminohet efekti negativ i inflacionit në rishpërndarjen e të ardhurave. Në të njëjtën mënyrë mund të përshtaten edhe kontratat e punës, kontratat për shitblerje mallrash etj.


Le të studiojmë tani efektin e dytë të inflacionit. Në kuadrin mikroekonomik, një rritje e inflacionit çon në një alokoim joefiçent të burimeve, për shkak të shtrembërimit relativ të çmimeve të mallrave dhe shërbimeve. Kjo do të shoqërohet edhe me shtrembërimin  e informacionit që marrin subjektet e ndryshme nga çmimet. Një gjë e tillë do të sjellë si pasojë një alokim të burimeve në mënyrë të gabuar, joefiçiente, që padyshim reflektohet në uljën e nivelit të përgjithshëm të mirëqenies.


Ky efekt negative është në një farë mase i korrigjueshëm në atë  masë që inflacioni është i parashikueshëm dhe kontratat e ndryshme të shitblerjes, kontratat e punës, etj., përshtaten ndaj normës së inflacionit. Megjithatë efektet negative në alokimin e burimeve nuk mund të shmangen plotësisht edhe kur inflacioni është i parashikueshëm, përderisa parashikimi dhe masa e përshtatjes ndryshon për mallra të ndryshme. Përshtatja ndaj inflacionit mund të realizohet si masë paraprake duke përshtatur kontratat e ndryshme, sikurse u analizua më sipër. Por ajo mund të realizohet edhe pasi ka ndodhur inflacioni. Kjo bëhet e mundur nëpërmjet indeksimit. 


Indeksimi është një teknikë e cila lidhë pagesat që bëhen nëpërmjet një kontrate me nivelin aktual të çmimeve. Kjo teknikë përdoret për indeksimin e pagave, bursave të studentëve, pensioneve dhe për transfertat e tjera qeveritare, me qëllim që të shmanget efekti i inflacionit në këto kategori pagesash.


PAPUNËSIA

Papunësia konsiderohet  si njëra  ndër sëmundjet më të  rënda  makroekonomike,  si  tregues  i rënies  ekonomike  dhe  shkallës  së  varfërisë  së  një  vendi.

Papunësia, matja dhe kostot e saj

Kostot e papunësisë janë:

a) Kostot ekonomike të papunësisë

b) Kostot sociale të papunësisë

a)
Kostot ekonomike të papunësisë - Në pikëpamje  ekonomike  një papunësi  e lartë do të thotë rënie në GDP aktual që, d.m.th. se GDP aktual është me i vogël se GDP potencial sepse në kuadër të potencialit  të  një ekonomie  hynë  edhe  fuqia  punëtore që në  këtë rast nuk është e shfrytëzuar. Sa më i madh të jetë mosshfrytëzimi i këtij potenciali të ekonomisë (d.m.th. fuqisë punëtore) hendeku i prodhimit është më i madh. Lidhja e papunësisë dhe GDP-së, jepet nga ligji Okun sipas të cilit çdo rënie për 2% ne GDP aktual ne krahasim me GDP potencial, papunësia rritët me 1%.

Humbjet  nga  papunësia  kanë  karakter  absolut  sepse  një ditë  pune  e  humbur  është  e  humbur përgjithmonë  dhe  nuk  mund  të  rifitohet.  Është  shumë  e  vërtet  se  norma  e  papunësisë  është  matëse  e  shëndetit ekonomik  të  një vendi.


Kostoja ekonomike e papunësisë shprehet, në këndvështrimin makroekonomik, në hendekun e prodhimit pra në diferencën në mes produktit aktual dhe atij potencial. Kuptohet në situata papunësie kjo diferencë merr vlera negative.

 
Të  papunët  janë edhe  një barrë  e  rëndë  financiare  për  qeverinë  sepse është ajo  që duhet  të  krijoj  fonde  për  ndihmë  financiare  për  të  papunët.  

Zvogëlimi i  të  ardhurave  personale  si  rezultat  i  humbjes  së  vendit  të punës  për  një kryefamiljar  paraqet  një kosto  të  dukshme  ekonomike  të  papunësisë. Një gjendje e tillë çon në   uljen  e nivelit  të  jetesës  të  të  papunit  dhe  familjes  së  tij  pasi që  ata  tani  do t ë konsumojnë  më pak  të mira  dhe  shërbime.

b)
Kostot  sociale  të  papunësisë  -  janë  po  ashtu  të  rëndësishme  sikurse  kostot  ekonomike  dhe  paraqitën  në disa  forma

1 Papunësia shkakton zhvlerësimin e kapitalit human. Një papunësi  e  zgjatur  çon  deri  të ulja  e vlerës  së  investimit  të  bërë  në  kapitalin  human.  Kjo  ndodh  sepse  njohuritë  e fituara  me  arsimim  dhe  aftësitë  për punë  nëse nuk  vihen në përdorim  për një kohë  të gjatë  e  humbin  vlerën  e tyre.

2 Rritja  e  papunësisë  mund  të  ndikojë  në  rritjen  e  kriminalitetit  në  shkallë  vendi. Kjo ndodhë për arsye  se  një individ nëse nuk  është i punësuar  d.m.th.  nëse  nuk  e  ka  një punë  të ligjshme,  ai mund  të jetë  i  prirur  në rrugë  të  paligjshme,  pra  rrugëve  të  krimit.  

3 Kostot  sociale  të papunësisë  marrin  edhe formën  e  uljes  së  dinjitetit  personal  dhe  të keqësimit  të shëndetit të të  papunëve.  Papunësia  i bën  njerëzit  të  ndiejnë  vetën si të  mënjanuar  dhe  të  larguar  nga  pjesëmarrja  aktive  në jetën  shoqërore.  Papunësia  i bën  njerëzit  po  ashtu  të gjinden  në situata  depresioni  pastaj  u shkakton  atyre  sëmundje  nervore, të zemrës, etj.

Matja e papunësisë  
Një individ  në një kohë  të dhënë mund  të jetë  i zënë me punë,  i  papunë dhe  jashtë  forcës punëtore. 

I  zënë me punë - konsiderohet  ai person  që  kryen një punë  të  pagueshme,  qoftë edhe kur mungon  përkohësisht  në punë për  shkak  se  është i sëmurë,  në pushim  ose  në  grevë.

Të  papunë - janë  ata  persona  që nuk janë në punë  por  që  kërkojnë  punë  në mënyrë  aktive  ose  presin  të  rikthehen  në punë. Personat që nuk janë të zënë me punë mund ti quajmë me një emër të përbashkët, si “Bashkësia e të papunëve”

Bashkësia e të papunëve përfshin të gjithë ata persona që janë ne moshë pune dhe nuk janë të zëne me punë.

Një person mund të hyjë ne bashkësinë e të papunëve për një nga katër arsyet e me poshtme:

1) Ai ose ajo do të jenë hyrës të rinj në forcën e punës, pra dikush kërkon punë për herë të parë  e dikush rikthehet në forcën punëtore, si i pa punë pasi që nuk kishte kërkuar punë për katër javë radhazi 

2) Një i punësuar mund të lerë një punë me qëllim të kërkoj nje punë tjetër dhe përgjatë kësaj kohe ai regjistrohet si i papunë 

3) Personi mund të jetë pushuar nga puna  

4) Një person mund të humbas një punë ose duke u pushuar nga puna ose sepse  firma pushon veprimtarinë

Në anën tjetër rrugët për të dalur nga bashkësia e të papunëve janë: 

1) Një person mund të jetë pajtuar ne ndonjë punë të re 

2) Personi i larguar nga puna mund të rikthehet nga punëdhënësi i tij 

3) Personi i cili pushon së kërkuari punë, lenë forcën punëtore

Të papunët dhe të punësuarit përbëjnë forcën punëtore. Të  gjithë të  tjerët  që  janë në  moshë  pune  dhe nuk  punojnë, janë  jashtë  forcës  punëtore (pensionistët, studentët, nxënësit, etj).

Norma  e papunësisë  gjendet  kur  dihet  numri i të papunëve  dhe  numri i forcës  punëtore,  dhe  shprehet  përmes  kësaj  formule

Të  papunët  e dëshpëruar  janë të papunë që  kanë  humbur  shpresën  për  të  gjetur  punë  dhe  si të tillë  duhet  të  largohen nga  forca  punëtore.

Në kohen  kur  ekonomia është në periudhën e recesionit,  rritët  numri i  të punësuarve  me  kohë  të  pjesshme  të cilët  shpesh nuk përfshihen në statistikat  e papunësisë.  Gjatë  kalkulimit  të  papunësisë  është  vështirë të  dallosh  ata  që janë  të pa  punë  dhe  ata  që janë jashtë  forcës  punëtore,  kjo mund  të  bëhet  me  anketimin përmes  përgjigjes  së  njerëzve se, a janë  duke  kërkuar  punë  apo jo  gjatë një kohe  të  caktuar.

Lidhja  dinamike  në mes  treguesve të  tregut  të punës  mund  të  paraqitët në mënyrë skematike:

Skema 7.1 Dinamika e treguesve të tregut të punës

 SHAPE  \* MERGEFORMAT 



 Diferenca në mes  punëve të lëna dhe të gjetura, jep ndryshimin në punëzënie.

Numri 1. tregon ndryshim të vendit të punës, por duke qëndruar në kategorinë e të zënëve më punë 

Numri 2, tregon humbje të vendit të punës duke u shndërruar në të papunë.

Numri 3, gjetja e një punë nga radhët e të papunëve.

Numri 4, një lëvizje nga i papunë, jashtë forcës punëtore, si i papunë i dëshpëruar.

Numri 5, hyrje ose rifutje në forcën punëtore, por fillimisht si i papunë.

Numri 6, hyrje ose rifutje në forcën punëtore, por tashmë si i zënë me punë.

Numri 7, humbje e punës dhe dalje jashtë forcës punëtore (për shembull pensionistët, personat që rikthehen në shkollë, gratë që rrisin fëmijët, etj.

II. Llojet e papunësisë

Papunësia  e  fërkimit  -  Është  papunësi  e cila  është  rezultat  i  lëvizjes  së përhershme  të njerëzve  në mes  vendeve  të  ndryshme  të  punës  dhe  të  rajoneve. Papunësia  friksionale  do të jetë  e  pranishme  edhe në kushtet  e  punëzenies së  plotë  sepse  çdo here  kemi  lëvizjen  e  njerëzve  që  kërkojnë  punë  kur  diplomojnë ose që  lëvizin në mes  rajoneve apo qyteteve të ndryshme etj. Të  papunët  friksional  konsiderohen  si të  papunë  vullnetarë. Kjo lloj papunësie është e pa shmangshme dhe ekonomikisht e justifikueshme, pasi që çon në shpërndarjen dhe rishpërndarjen efektive

të burimeve të punës.

Papunësia strukturore - Është rezultat i mospërputhjes strukturore afatgjatë në mes ofertës dhe kërkesës për punë. Kjo mospërputhje mund të ndodhë sepse kërkesa për një lloj pune rritët ndërsa, kërkesa për një lloj tjetër pune bie dhe oferta nuk i përshtatët shpejt këtij ndryshimi, këtu kemi të bëjmë me vjetërsimin e profesioneve, këtu po ashtu kemi të bëjmë me:

1 Imobilitëtin  profesional  që do të thotë  mungesa  e  gatishmërisë  dhe  vështirësitë  për  të  braktisur  profesionin  e  vjetër  dhe përvetësimin e profesioneve  të  reja.

2 Imobilieti  gjeografik  që  do të thotë  mungesa  e gatishmërisë  apo  vështirësitë  për  largim nga  vendet  depresive  për  arsye  sociale  ekonomike etj, që  kontribuojnë në ruajtjen  e nivelit të lartë  të papunësisë  në rajonet  depresive  për  një kohë  të gjatë.

Pra  papunësia  strukturore  është  rezultat  i  ndryshimeve  strukturore  në degët e  ekonomisë  që mund  të  ndodhin për  shkak të zhvillimit  dhe  aplikimit të  teknologjive    të reja dhe ndryshmet afatgjatë në preferencat e konsumatorëve etj.


Papunësia  ciklike – është  papunësi  që  shfaqet  si rezultat  i  rënies   ciklike  të  prodhimit.  Nëse  bien  kërkesa  për  një  produkt   ulet  edhe  prodhimi  i  atij  produkti  dhe  kjo  çon  në  largimin  e punëtorëve  që merren  me  prodhimin  e këtij  produkti.

Papunësia sezonale - është papunësi që lidhet me karakterin stinor të prodhimit. Kjo  formë  e papunësisë  shfaqet  në degët  e  industrisë  së  ndërtimit, bujqësisë  në shërbime  turizëm etj.

SHKAQET E PAPUNËSISË
Këtu  kemi të  bëjmë  me  njërën  ndër  çështjet  për  të cilën më së shumti  konfrontohen ekonomistët.

Në sjelljen  e faktorit  punë një rol përcaktues  luajnë  pagat, këtu  edhe  është  dallimi në mes  të  ekonomistëve  lidhur  me  shpjegimin  e  papunësisë  dhe  natyrën  e saj.

1 Sipas  njërës  pikëpamje, shkaku  i  papunësisë  duhet  kërkuar  në  ngurtësinë e  pagave.  Pagat fikse i japin papunësisë karakter të detyruar.

2 Sipas  pikëpamjes  tjetër  pagat  janë fleksibile  dhe  në  këto  kushte  papunësia nuk  është  e  detyrueshme  por vullnetare.

Tani  bëjmë  një shpjegim  më të  detajuar  të  papunësisë  së  vullnetshme  dhe  papunësisë së  detyrueshme.

Papunësia  e  vullnetshme - shfaqet kur  punëtoret  (njerëzit)  nuk  dëshirojnë  të punojnë me  pagën  ekzistuese. Ata do të pranonin të punonin, por me një pagë më të lartë se paga ekzistuese. Arsyeja  e  mungesës  së  dëshirës  për  të  punuar  në një nivel  të dhënë  page  mund  të  jenë të  ndryshme.  Dikush  preferon  më shumë  kohën  e lirë  për  të  ndjekur  shkollimin,  për të  rritur  fëmijët  etj,  pasi  që  paga  është  jo  e  dëshirueshme  (favorshme). Papunësinë vullnetare mund ta shohim përmes skemës në vijim

Skema 7.2. Papunësia e vullnetshme

Ku: D dhe S janë kërkesa dhe oferta për punë kurse W paraqet pagën orare. 

Numri i të punësuarve paraqitet në segmentin AE. Ndërsa segmenti EF paraqet pjesën tjetër të punëtorëve, të cilët bëjnë pjesë në forcën punëtore L por janë të pa zënë me punë. Ata do të pranonin të punonin por me një pagë me të lartë sesa paga W 

    Papunësia e vullnetshme është ekonomikisht efiçiente.  Pra  ekonomia  mund të punoj me  efiçiencë  të lartë  pavarësisht nga  fakti  që  ajo gjeneron  numër  të  caktuar  punëtorësh  të  papunë.

Papunësia  e  detyruar - këtu  përkundër  papunësisë  vullnetare  ku  njerëzit  nuk  dëshirojnë  të punojnë  me  pagën  ekzistuese,  te  papunësia  e  detyruar  njerëzit  janë të  interesuar  të punojnë me  pagën  ekzistuese  që mbizotëron  në  tregun e  punës. Papunësia  e  detyrueshme  është  mjaft  e theksuar në  tregun Kosovar  të  punës. Këtë mund  ta ilustrojmë  me  një shembull  shumë  të  thjeshtë:  në  një konkurs  i cili ofron  mundësi  punësimi për  një ose dy persona, aplikojnë  për  tu  punësuar  100 persona. Në këtë  rast  të gjithë  ata  persona  që nuk kanë  mundësi  të  pranohen  janë të papunë  të detyrueshëm, pasi që  secili prej tyre  me  dëshirë  do të  punonte me  pagën  ekzistuese  e sidomos  në kushtet   e  një  papunësie  mjaft  të lartë.

 Papunësia e detyruar mund të shihet përmes skemës në vijim:

Skema 3. Papunësia e detyrueshme

 SHAPE  \* MERGEFORMAT 




Nga figura shohim se tani paga orare (W`), është më e lartë se sa paga W. Në këtë pagë më të lartë të tregut (W`) ka më shumë punëtorë të kualifikuar që dëshirojnë të punojnë sesa janë vendet e punës që kërkohen nga punëtorët.

Segmenti W`H tregon numrin e punëtorëve të zënë me punë ndërsa segmenti HG tregon numrin e të papunëve. Mirëpo për dallim nga rasti i parë këta të papunë janë të papunë të detyruar sepse secili prej tyre do të dëshironte të punonte me pagën ekzistues, por në këtë nivel page nuk ka kërkesë nga ana e firmave për punëtor.  

Papunësia  e detyrueshme  paraqitët  kur  pagat janë  jofleksibile,  kur  ka  më  shumë  punëtorë  të  kualifikuar  sesa  janë  vendet  e punës  që  kërkohen  nga  punëtoret.

Pagat  janë jofleksibile  kur përshtatën  ngadalë  gjatë  kohës  në vend  që  të  jenë  menjëherë  dhe  plotësisht  fleksibile  që  të garantojnë punësim  të  plotë  në çdo  moment  kohe.

Siç  është  cekur  më  lartë  papunësia  e detyrueshme  është  si rezultat  i mosfleksibilitëtit  të pagave,  e kjo  ndodhë  sepse  firmat  vendosin  paga  të  fiksuara për  një  periudhë  të  caktuar.  Pra,  arsyeja  kryesore  për  papunësinë  e  detyruar  është  natyra  administrative e përcaktimit  të pagave. Poqë se  tregjet  do të  funksiononin  si  tregje  ankandi (kuptohet  tregjet  e punës)  atëherë  tregu i punës  shkon  në  ekuilibër  dhe  papunësia  nuk  do të jetë  e detyrueshme.  

NORMA NATYRORE E PAPUNËSISË (NNP)

NNP  është  ajo normë  e  papunësisë  në të cilën  tregjet  e punës  dhe  të të  mirave  janë  në  ekuilibër. Dy  momente  të  rëndësishme  duhet  të vihen  në dukje  në lidhje me  NNP.

1 Së pari - NNP nuk është kurrë zero. Kjo  donë të thotë  që  edhe në  kushtet  kur  ekonomia punon  në nivele  punëzënie  të lartë  një  numër  i  caktuar  individësh  në moshë pune  do  të  jenë  të  papunë, në formën  e papunësisë  së  fërkimit  ose  strukturore.

2 Së  dyti - NNP  është  e lidhur  ngushtë  me  inflacionin, NNP  përfaqëson  nivelin  më  të  ulët  të  papunësisë  që mund  të  arrihet  pa  rrezikun  e  përshpejtimit  të  inflacionit  të  pritshëm.


Faktorët që kanë ndikuar në rritjen e NNP kohëve të fundit janë:

1 Ndryshimet e strukturës demografike të forcës punëtore. Kjo  ndodhë  për  shkak  të  rritjes  së moshave të  reja,  të  emigrantëve etj.,  grupe  sociale  këto  që  karakterizohen  nga  një nivel  i lartë  papunësie.

2 Politikat  humanitare  të qeverisë,  për shembull dhënia  e  sigurimeve për  papunësinë,  programet  qeveritare  të  transfertave, përcaktimi i nivelit  të pagës  minimum, etj., kanë quar në rritjen e NNP.

3 Është  rritur  papunësia  strukturore,  e cila  është  pjesë  e papunësisë  natyrore


Duhet  të  theksojmë  se  NNP  nuk  është  normë  optimale  e papunësisë. Një normë optimale papunësie do të kërkonte që mirëqenia ekonomike të maksimizohej. Janë  dy  arsye  për  të  theksuar  se  NNP  është  më  e  lartë  se  norma  optimale  e papunësisë.  


Së  pari  nëse  prodhimi  maksimalizohet  në nivelin e  NNP,  atëherë  ligji i  Okunit  nuk  do të vepronte  për  norma  më të ulëta papunësie. Por  në  realitet  e dimë  se  prodhimi  vazhdon  të  rritët  në qoftë  se  papunësia  ulet  poshtë  nivelit  të NNP.



Së dyti papunësia krahas kostos ekonomike ka edhe kostot sociale. Pra në rast se një person nxjerrët nga puna bëhet rast social duke u bërë kështu barrë për qeverinë dhe sëmundje për ekonominë.

Masat  të cilat  ndërmerren për  ta  reduktuar  papunësinë  në  normën  natyrore  (NNP-in)?

1. Përmirësimi i shërbimit të   tregut të punës në veçanti të informacionit

2. Krijimi i vendeve të reja të punës nëpërmjet rritjes së shpenzimeve  Qeveritare

3. Programet e ndryshme Qeveritare siç janë sigurimet e papunësisë, caktimi i pagës minimum, etj.  të  hartohen  në  atë mënyrë  që  punëtoret  të  nxitën  për  të gjetur punë,  etj.

RAPORTI PAPUNËSI - INFLACION

Punëzënia e plotë dhe stabiliteti i çmimeve janë dy nga objektivat qendrore makroekonomike të çdo qeverie. Ne këtë kuptim lufta duhet të zhvillohet në të dy krahët si kundër papunësisë ashtu edhe kundër inflacionit. Për të arritur sukses në këtë luftim është e rëndësishme që hartuesit e politikave ekonomike të njohin raportin që ekziston midis papunësisë dhe inflacionit. 

I. Burimet e inflacionit 

Në funksion të analizës së burimeve të inflacionit duhet të dallojmë inflacionin inercial, inflacionin nga kërkesa dhe inflacionin nga oferta. Le të shohim se cila është përmbajtja e tyre.

Inflacioni inercial- quhet ndryshe inflacion i parashikueshëm ose i pritshëm përderisa norma e inflacionit është e qëndrueshme ose inerciale, për sa kohë që nuk ndodhin ndryshime në anën e ofertës ose kërkesës agregate. Natyra inerciale e inflacionit shpjegohet me natyrën inerciale të pritjeve të agjentëve ekonomik, të përshtatura këto ndaj inflacionit aktual ose prezent. Pra, këtu kemi të bëjmë me përshtatjen e agjentëve ekonomik ndaj inflacionit. Mirëpo edhe pse çdo shtet tenton që të mbaj një inflacion sa më të ulët, prapë se prapë ekonomia here pas here pëson goditje. Në varësi nga fakti nëse goditjet lidhen me kërkesën apo më ofertën agregate, inflacioni rezultues mund të quhet përkatësisht inflacion nga kërkesa dhe inflacion nga oferta

Inflacioni nga kërkesa është inflacion që rezulton nga një rritje në kërkesën agregate, në kushtet kur oferta agregate nuk ka ndryshuar. Siç e dimë, ka shumë faktorë që ndikojnë në kërkesën agregate, por më të rëndësishmit prej tyre janë rritja në ofertën e parasë dhe rritja e shpenzimeve qeveritare (G). Kur kërkesa agregate rritet, kurba e kërkesës agregate zhvendoset djathtas-lart duke na dhënë një ekuilibër të ri të nivelit të përgjithshëm të çmimeve dhe të GDP-real.

Figura 8.1: Inflacioni nga kërkesa 



 SHAPE  \* MERGEFORMAT 



Në këtë mënyrë, një kërkesë agregate e rritur kundrejt një oferte të kufizuar, çon shumë shpejt në rritjen e nivelit të përgjithshëm të çmimeve, pra në inflacionin nga kërkesa.


Ngritja e nivelit të çmimeve do të shoqërohet me ngritjen e nivelit të pagave dhe ngritja e pagave do t`i japë një impuls të ri rritjes së nivelit të përgjithshëm të çmimeve pra, inflacionit. Kjo dukuri njihet në teorinë ekonomike me emrin spiralja Çmim – Page -  Inflacion.  Si shpjegohet një rritje e tillë e shkallëzuar e inflacionit?


Kur norma e papunësisë është nën nivelin natyror të saj, patjetër do të ketë mungesë të punës. Rrjedhimisht pagat fillojnë të rriten dhe kurba e ofertës agregate do të zhvendoset majtas lart pozicionit të saj fillestar. Tani kemi një ekuilibër të ri në pikën E`, pikëprerja e AD1 me SAS1, siç paraqitet në figurën 8.2.

Figura 8.2: Rritja e shkallëzuar e inflacionit

 SHAPE  \* MERGEFORMAT 

Por, në qoftë se kurba e kërkesës agregate zhvendoset vazhdimisht djathtas-lart për shkak të veprimit të faktorëve të ndryshëm (për shembull, për të mbuluar deficitin buxhetor emetohen gjithnjë e më shumë para) atëherë ekonomia do të pësojë një inflacion të vazhdueshëm nga kërkesa. Mirëpo një zhvendosje e kërkesës agregate serish bën që produkti të jetë mbi produktin potencial dhe kjo bën që të rriten pagat. Kjo shkakton zhvendosjen e kurbës së ofertës agregate majtas. Një situate e tillë mund të shihet përmes figurës në vijim.

Figura 8.3: Inflacioni i vazhdueshëm nga kërkesa  


 SHAPE  \* MERGEFORMAT 



Inflacioni nga kostoja- shfaqet kur rriten çmimet e produkteve për shkak të rritjes së kostos. Grafikisht kjo do të thotë se inflacioni nga kosto ndodh kur kurba e ofertës agregate zhvendoset majtas lart pozicionit të saj fillestar. Në këtë rast inflacioni ndodh edhe atëherë kur produkti aktual është nën produktin potencial, siç mund ta shohim edhe në figurën 8.4.

Inflacioni nga kostoja mund të ndodhë si rezultat i veprimit të faktorëve të më poshtëm: (a) një rritje më e madhe në page se sa në produktivitetin e punës; (b) një rritje në kursin devizor (zhvlerësim i parasë vendore) i cili rrit koston e materialeve të importuara; (c) një rritje në koston e lëndëve të para të importuara për shkaqe të faktorëve të jashtëm si, për shembull, rasti i rritjes së çmimeve të naftës nga OPEK-u në vitet 1973 dhe 1980; (d) një rritje në taksat indirekte. Pra, e veçanta e inflacionit nga kostoja është rritja e çmimeve në kushtet e rënjes ekonomike kur për shkaqe të ndryshme rriten kostot e punës, të kapitalit apo të lëndëve të para. Inflacionin nga kostoja mund ta shohim përmes figurës në vijim.

Figura 8.4: Inflacioni nga kostoja 

 SHAPE  \* MERGEFORMAT 




Siç shihet në figurë inflacioni nga kostoja ndodhë kur një rritje në kosto zhvendos kurbën e ofertës agregate AS majtas lart pozicionit të saj fillestar, në AS`. Si rezultat ekonomia lëviz në një ekuilibër të ri nga pika E në E` të cilit i korrespondon një rritje në nivelin e përgjithshëm të çmimeve dhe një rënie në madhësinë e produktit real. Pra në kushtet kur ekonomia është poshtë kufirit të zënies së plotë në punë, në kushtet kur kemi inflacion nga oferta, ndodhë që të bashkëveprojnë inflacioni me papunësinë.


Ajo gjendje ekonomike ku gërshetohen inflacioni i lartë me papunësinë masive në kushtet e mospërdorimit të kapaciteteve prodhuese quhet stagflacion.

II. Raporti papunësi – inflacion. Kurba e Philipsit

Një model teorik të raportit papunësi inflacion e jep kurba e Philipsit. Ajo ka marr emrin e autorit të saj A.W. Philips, i cili me të dhënat statistikore që i përkisnin viteve 1861- 1957 u përpoq të analizonte faktorët përcaktues të pagës dhe të inflacionit. Nga ky studim ai gjeti një lidhje reciproke midis papunësisë dhe ndryshimit në pagë, lidhje që mori emrin kurba e Philipsit. Lidhja rezultojë të ishte negative dhe grafikisht mund të paraqitet si në Figurën 8.5.

Figura 8.5: Kurba e Philipsit

Kurba e Philipsit i vënë në dilemë hartuesit e politikave ekonomike për zgjedhjen e normave përkatëse në mes të këtyre dy sëmundjeve të rënda makroekonomike. Kështu për shembull pika G paraqet një normë të ulët inflacioni, 2% por një normë të lartë papunësie 6%, ndërkohë që pika H pasqyron një situate me një normë të ulët papunësie, 2% dhe inflacion të lartë 6%. Problemi shtrohet cila pikë duhet të zgjedhet G apo H? Kjo është sfida që ofron kurba e Philipsit për hartuesit e politikave ekonomike në periudha afatshkurtra.

Mënyra e sjelljes së kurbës së Philipsit në periudha afatshkurtra dallon nga sjellja e saj në periudha afatgjata.

II.1 Kurba e Philipsit (Philipsit) në periudha afatshkurtra


Në këtë rast kurba e Philipsit tregon lidhjen midis inflacionit dhe papunësisë në kushtet e një norme konstante të inflacionit të pritshëm dhe të normës konstante natyrore të papunësisë

Figura 8.6: Lidhja papunësi-inflacion në Kurbën e Philipsit

Supozojmë se norma e inflacionit të pritshëm është 10% në vit dhe norma natyrore e papunësisë është 6% pika a në grafik. Kurba e Philipsit në periudha afatshkurtra kalon nëpër këtë pikë. Në qoftë se norma e papunësisë ulët nën 6% atëherë inflacioni do të rritet mbi atë të pritshëm, siç mund të ndodhë në pikën b. Në qoftë se norma e papunësisë rritet mbi 6%, atëherë norma e inflacionit do të ulët nën atë të pritshëm, siç mund të ndodhë në pikën c në grafik. Kjo lidhje reciproke midis inflacionit dhe papunësisë mbetet e tillë vetëm për aq kohë sa norma e inflacionit inercial (të pritshëm) mbetet e pandryshuar. Kur norma e inflacionit inercial ndryshon, atëherë kurba e Philipsit (Philips) do të zhvendoset majtas ose djathtas pozicionit të saj fillestar.


Kur inflacioni rritet mbi atë të pritshëm, ose mbi atë inercial, njerëzit fillojnë të përshtaten me nivelin e ri të inflacionit dhe të presin një inflacion më të lartë. Në këto kushte kurba e Philipsit do të zhvendoset djathtas.

II.2 Kurba e Philipsit në periudha afatgjata 


Kurba e Philipsit në periudha afatgjata tregon lidhjen midis inflacionit dhe papunësisë kur norma e inflacionit aktual është e barabartë me normën e pritshme të inflacionit.


Kurbën e Philipsit në periudha afatgjata e paraqesim përmes figurës 8.7. Analiza kalon në katër periudha.


Periudha e parë. Ekonomia ndodhet në pikën A, papunësia është në normën natyrore dhe nuk kemi shok goditje në kërkesë apo në ofertë. Pika A ndodhet mbi kurbën e Philipsit në periudha afatshkurtra, periudha 1.


Periudha e dytë. Gjatë periudhës së ekspansionit ekonomik ndodhë një rritje e shpejtë e produktit dhe norma e papunësisë ulet, sepse firmat tentojnë të marrin në punë më shumë punëtorë. Pagat dhe çmimet fillojnë të rriten. Në këto kushte ekonomia lëvizë drejtë pikës B të kurbës së Philipsit. Inflacioni i pritshëm nuk ndryshon, por norma e ulët e papunësisë e rritë inflacionin gjatë kësaj periudhe.


Periudha e tretë. Në kushtet e një normë inflacioni të lartë, firmat dhe punëtoret fillojnë të parashikojnë inflacion të lartë. Norma e lartë e pritshme e inflacionit mbahet parasysh në marrëveshjet që hartohen lidhur me pagat dhe çmimet e mallrave dhe të shërbimeve. Në këtë mënyrë pasi që agjentet ekonomik presin që në të ardhmen çmimet do të rriten atëherë kurba e Philipsit do të zhvendoset lart në masën e ndryshimit të inflacionit të pritshëm në pozicionin 2, duke na treguar se për çdo nivel të papunësisë, niveli i inflacionit është më i lartë. Për shembull norma e papunësisë në pikën C, në kurbën 2, është e njëjtë me normën e papunësisë në pikën B kurse, norma e inflacionit në pikën C është më e lartë se në pikën B.

Figura 8.7: Kurba e Philipsit në periudha afatgjata

Periudha e katërt. Në këtë periudhë norma e papunësisë rikthehet në nivelin e vet natyror. Kjo ndodhë sepse ekonomia i ngadalëson ritmet e rritjes, për shembull., për shkak se qeveria ndjek politika kontraktuese makroekonomike. Nga figura 8.7 shohim se ekonomia do të ketë të njëjtin GDP real dhe nivel punëzënie si edhe në periudhën 1, megjithëse GDP nominal është rritur për shkak të rritjes së inflacionit.


Hipoteza mbi lidhjen reciproke midis papunësisë dhe inflacionit, që thekson se çmimet dhe pagat tentojnë të akselerohen (përshpejtohen) kur papunësia është nën normën natyrore, njihet si hipoteza e normës natyrore të papunësisë. Sipas teorisë së normës natyrore inflacioni nuk do të ndalojë kurrë derisa papunësia do të lëvizë nën normën natyrore të saj. Pra, për aq kohë sa papunësia është nën normën natyrore inflacioni do të tentojë të rritet. E kundërta do të ndodhë në qoftë se do të kemi papunësi të lartë. Në këtë rast inflacioni do të tentoj të ulët për sa kohë që papunësia është mbi normën natyrore. 


Vetëm kur papunësia të jetë në normën natyrore, vetëm atëherë inflacioni do të stabilizohet.


Dy përfundime të rëndësishme rrjedhin nga teoria e normës natyrore.

Së pari, sipas kësaj teorie, qeveria me politikat e saj aktive dhe pasive në tregun e punës nuk mund ta qoj papunësinë poshtë normës natyrore të saj për një kohë të gjatë pa shkaktuar një spiral ngjitës të pagës dhe çmimeve, pra të inflacionit.

Së dyti, kurba e Philipsit i ofron një “meny” qeverisë. Ajo mund të zgjedhë një papunësi të ulët me koston e një inflacioni të lartë e në rritje, ose një inflacion të ulët me koston e një papunësie të lartë. Por, ajo gjithashtu, mund të përpiqet ta mbaj papunësinë në nivelin e saj natyrorë, duke siguruar edhe një inflacion të qëndrueshëm. 
PARAJA DHE SISTEMI BANKAR

I. Paraja dhe funksionet e saj 

Me para kuptojmë çdo objekt standard përgjithësisht të pranuar, që shërben si mjet këmbimi ose pagese.  

Zhvillimi historik i parasë

Ndarja shoqërore e punës bëri të domosdoshëm këmbimin e produkteve të prodhuesve të ndryshëm. Fillimisht këmbimi bëhej në formën mall – mall. Thellimi i ndarjes shoqërore të punës vështirësoi realizimin e këmbimit mall me mall, sepse kërkohej të realizohej ajo që quhej koinçidencë e dyfishtë e nevojave. Koinçidenca e dyfishtë e nevojave shpreh përputhjen e plotë për llojin dhe sasinë e mallrave që duan të këmbejnë dy prodhues. Mirëpo sa më të specializuar të jenë prodhuesit aq më vështirë është që të arrihet plotësimi i këtij kushti. Zgjidhja e këtij problemi është bërë duke kaluar nga këmbimi mall me mall në këmbimin nëpërmjet një malli ndërmjetës që quhet para. Fillimisht rolin e parave e kanë luajtur mallra të ndryshme si kafshët e ndryshme, guacat, hekuri, bakri, etj., deri te ari dhe argjendi. Që një mall i caktuar të përdoret si para ai duhet të gëzoj disa veti: ai duhet të jetë i transportueshëm me lehtësi, të jetë i ruajtshëm në mënyrë të sigurt, lehtësisht i ndashëm në pjesë më të vogla dhe sa më i sigurt nga mundësia e falsifikimit. Është kjo arsyeja që rolin e parasë e morën përgjithësisht metalet dhe veçanërisht ari dhe argjendi. Me kalimin e kohës kemi kalimin në një formë tjetër të parasë dhe kjo është paraja letër ose kartëmonedha e cila ishte zëvendësues e parasë mall, pra e arit, në procesin e qarkullimit për të mbrojtur atë nga konsumi në procesin e këmbimit  dhe për të lehtësuar transportin e parasë. Te kjo formë e parasë çdo kartëmonedhë e cila lëshohej në qarkullim është dashur që të ketë mbulesë në ari monetar. Ndërprerja e këmbimit të kartëmonedhave me ar shënon kalimin në një formë të re të parasë dhe kjo është paraja letër pa alternativë tjetër përdorimi e cila u bë mjet ligjorë pagese dhe e pranueshme nga të gjithë. Që ajo të bëhet e pranueshme nga mijëra dhe miliona njerëz është dashur që të ndërhyj një autoritet që është mbi të gjithë këta njerëz, dhe ky autoritet është shteti. Për këtë arsye shpesh paraja letër quhet edhe si para e dekretuar. Më vonë me kalimin e kohës na lind edhe një formë tjetër e parave, paraja bankare ose çeqet bankare të cilat lehtësojnë transportin e parave dhe pamundësojnë falsifikimin e tyre.

I.1 Funksionet e parasë 

· Funksioni si mjet këmbimi. Secili mall mund të këmbehet me mallin tjetër me ndërmjetësimin e parasë. Për shembull prodhuesi i mallit x mund të këmbej këtë mall me prodhuesin e mallit y ashtu që fillimisht mallin e tij e shndërron në para dhe me parat e fituara mund të blej mallin y.

· Funksioni si mjet llogarie (matëse e vlerës)  Këtë funksion paraja mund ta kryej edhe pa prezencën e saj, duke i caktuar secilit prej mallrave vlerën e tij. Duke u nisur nga fakti se çmimi paraqet vlerën e mallit të shprehur në para, atëherë secili prej mallrave e shprehë vlerën e tij në para përmes çmimit.

· Funksioni si mjet kursimi (ruajtëse e vlerës). Duke shërbyer si mjet këmbimi, paraja mund të kryej edhe një funksion tjetër, atë të ruajtjes së vlerës ose të mjetit të kursimit. Këtë funksion e kryejnë edhe forma të tjera të pasurisë por paraja ka një avantazh në krahasim me aktivet e tjera, sepse paraja paraqet një aktiv me rrezik më të vogël se aktivet tjera. Ndodhë kështu sepse çmimi i aktiveve të tjera mund të ndryshoj, për shembull mund të ulet, duke ulur edhe sasinë e vlerës së ruajtur.
I. Komponentët e ofertës monetare dhe kërkesa për para  

Oferta monetare llogaritet si shumë e instrumenteve të ndryshme që, në një shkallë të caktuar, shërbejnë si para dhe mund të shprehet nëpërmjet disa komponentëve, që quhen agregat monetarë. Agregatet monetarë janë klasifikuar në bazë të kriterit të likuiditetit (aftësisë dhe shpejtësisë së shndërrimit në para). Oferta monetare mund të matet nëpërmjet këtyre agregateve monetarë. 

1. M1, përfshin vetëm paranë e transaksioneve, pra ato instrumente financiare që realizojnë këmbimin e mallrave në çdo kohë pa kurrfarë kushti dhe kufizimi. Këtu përfshihen monedhat dhe kartëmonedhat si dhe llogaritë e çekueshme dhe çeqet e udhëtarëve.

2. M2 , quhet ndryshe edhe paraja e gjerë. Përfshin M1 dhe forma të tjera aktivesh që nuk janë para transaksionesh por që mund të kthehen me shpejtësi në para (pra janë afërsisht para) si për shembull depozitat afatshkurtra etj. Pra, këto aktive nuk janë plotësisht likuide por kanë likuiditet të lartë dhe kthehen me një kosto të ulët në para transaksionesh. Me likuiditet kuptojmë lehtësinë dhe shpejtësinë e kthimit të një aktivi në para transaksionesh.

3. M3 , përfshin M2 dhe aktivet që janë likuide por me pak se ato që futen te M2 si depozitat e kursimit afatgjate etj.

4. L është një agregat tjetër monetar ku futen M3 dhe aktivet tjera qe kanë një likuiditet shumë të ulet ose nuk janë fare likuide të tilla mund të jenë bonat e thesarit etj.  

Kërkesa për para


Këtu do te ndalemi ne shkaqet dhe motivet e kërkesës për para 

Njerëzit e mbajnë paranë, për të realizuar transaksionet që dëshirojnë ose për të ruajtur kursimet e tyre. Mirëpo mbajtja e parasë shoqërohet me koston e saj. Si çdo kosto tjetër edhe kosto e zotërimit të parasë është përfitimi i alternativës më të mirë, nga e cila hiqet dorë. Duke u nisur nga funksionet e parasë, dy janë motivet e mbajtjes së parasë: 

Së pari, motivi kryesor i mbajtjes së parasë është nevoja për të blerë mallra dhe shërbime. Kërkesa për para që rrjedh nga ky motiv quhet kërkesë transaksionesh.


Kërkesa e transaksioneve varet nga këta faktorë kryesorë: a) nga niveli i GNP real; b) niveli i çmimeve; c) nga niveli i normës së interesit. Rritja e GNP real dhe nivelit të çmimeve janë në proporcion të drejt me rritjen e kërkesës për para. Shembull nëse rritet GNP real i një vendi atëherë duhet që të lëshohen më shumë para për tu këmbyer këto mallra dhe shërbime shtesë. Mirëpo nëse rritet niveli i çmimeve tani duhen më shumë para për këmbimin e mallrave dhe shërbimeve ekzistuese.


Ndërsa me nivelin e normës së interesit kërkesa për para transaksionesh është në përpjesëtim të zhdrejtë. Shembull nëse rriten normat e interesit njerëzit orientohen në blerjen e aktiveve të ndryshme që sjellin interes, duke ulur mbajtjen e parave për transaksione.


Së dyti, motivi tjetër buron nga funksioni i parasë si ruajtëse e vlerës. Njerëzit një pjesë të pasurisë së tyre e ruajnë në formën e parasë, sepse paraja shërben si mjet kursimi. Lind pyetja pse duhet që njerëzit të mbajnë një pjesë të pasurisë së tyre në para kur mund ta mbajnë në forma të tjera që sjellin interes, ndërkohë që paraja nuk sjell interes? Përgjigje kësaj pyetje i jep teoria e portofolit. Sipas kësaj teorie, njerëzit nga njëra anë dëshirojnë që pasurinë e tyre ta ruajnë në formën që u sjell të ardhura sa më të mëdha por, nga ana tjetër ata nuk dëshirojnë të bëjnë investime me shkallë të lartë rreziku. Sipas kësaj teorie, për të minimizuar rrezikun pasuria duhet të mbahet në forma të ndryshme aktivesh dhe kështu bëhet kompensimi i humbjeve që vijnë nga ndonjë aktive, me fitimet e mëdha që mund të vijnë nga ndonjë aktivë tjetër. Një nga aktivet më të sigurta, për shkak të rrezikut të vogël, është paraja.

II. Bankat, llojet e tyre dhe procesi i krijimit të parasë 

Bankat janë institucione financiare puna kryesore e të cilave është marrja dhe dhënia e kredive si dhe ndërmjetësimi në qarkullimin e pagesave të komitentëve. Pra banka është një firmë financiare, që kryen shërbime të caktuara, që kanë të bëjnë me kalimin e mjeteve të lira financiare nga ata që i kursejnë ato tek ata që kanë nevojë për to. Kemi thënë se investimet janë të lidhura ngushtë me kursimet. Por në praktik ndodh një kontradiktë midis atyre që kursejnë dhe nuk i përdorin kursimet e tyre për investime, dhe atyre që dëshirojnë dhe kanë aftësi të investojnë, por nuk kanë para. Kjo kontradiktë zgjidhet nëpërmjet huasë, pra ata që kursejnë, u japin hua paratë atyre që investojnë. Këtë ndërlidhje në mes huadhënësve dhe huamarrësve e bëjnë të mundur institucionet ndërmjetësuese ku peshën më të madhe e zënë bankat, të cilat shfaqen në disa forma. Disa prej tyre janë: bankat komerciale, afariste, investive, hipotekare, etj. Mirëpo kohëve të fundit është duke u shkuar drejt universalizimit të bankave, pra thyerjes së kufirit në mes tyre. 

Aktiviteti bankar përfshin në radhë të parë, pranimin e depozitave të individëve, firmave etj. Depozitat janë të shumëllojshme por ne do të veçojmë dy llojet kryesore: depozitat në të parë dhe depozita me afat. 

Depozitat në të parë, janë ato depozita që mund të përdoren në çdo kohë nga ana e zotëruesve të tyre pa kurrfarë kushtoi dhe kufizimi.

Depozitat me afat, janë depozita që zotëruesit e tyre nuk mund ti tërheqin para afatit të caktuar.

 Së dyti, aktiviteti bankar përfshin dhënien e huave firmave dhe individëve që kanë nevojë. Për këtë shërbim banka merr interes, i cili është më i lartë se interesi që ajo jep për depozita. Këto interesa që merr banka nga huatë që jep, përfaqësojnë të ardhurat e bankës, kurse interesat që paguan për depozitat përfaqësojnë një pjesë të shpenzimeve ku futen edhe pagat e punonjësve të bankës, shpenzimet për energjinë elektrike, pajisjet, qiratë etj. Diferenca midis të ardhurave dhe shpenzimeve përbën fitimin e bankës.

Bankat po ashtu kanë një kufizim sa i përket fitimeve të tyre sepse një pjesë të depozitave të saj është e obligueshme ti ndaj në formë të rezervave të detyrueshme te Banka Qendrore, po ashtu banka për të ruajtur likuiditetin e saj ndan edhe rezervat e likuiditetit.

Bankat janë shumë të kujdesshme gjatë dhënies së kredive për shkak se ekziston rreziku i moskthimit të tyre, dhe varësisht nga shkalla e rrezikut caktohet edhe norma e kamatës. Sa më e lartë të jetë shkalla e rrezikut aq më e lartë do të jetë norma e kamatës në banka

Në mënyrë sintetike aktiviteti i bankës jepet në bilancin e bankës (Tabela 9.1) që përbëhet nga dy pjesë: aktivet dhe pasivet.

Tabela 9.1. Bilanci i thjeshtuar i bankës A

	Aktive
	Pasive

	Rezervat                                  100
	  Depozita te çekueshme               1000

	Huatë                                     4000
	  Dep. te kursimit dhe me afat       2800

	Letrat me vlerë                      1800
	  Pasive të tjera                              2100

	Totali                                      5900
	  Totali                                           5900



Nga bilanci i bankës shihet se një nga zërat e bilancit të bankës janë edhe rezervat që banka duhet ti ndaj me qëllim që ti përballoj tërheqjet e klientëve. Mundësia që ka banka për të dhënë hua përbën bazën e shumëfishimit të parasë. Në funksion të analizës le të marrim një bilanc të të ardhurave dhe shpenzimeve të bankës në formë të thjeshtuar me një shtesë të depozitave prej 2000 €, të cilat supozojmë se kanë ardhur si rezultat i kreditimit të bankës nga Banka Qendrore (Tabela 9.2).

Tabela 9.2. Banka A, Bilanci fillestar

	Aktive
	Pasive

	Rezerva                            2000
	Depozita                               2000

	Totali                                2000
	Totali                                    2000



Nga tabela shihet se kemi një rritje të depozitave me 2000 €. Mirëpo dihet se qëllimi kryesor i bankës është fitimit dhe këtë banka e arrin përmes plasimit të kredive dhe punëve të tjera të saj. Nga kjo del se qëllimi i bankës tani është që këto mjete prej 2000€ ti plasoj në formë të kredive. Mirëpo banka të gjitha mjetet prej 2000€ nuk mund ti plasoj në formë të kredisë, sepse paraprakisht duhet që të ndaj rezervën e detyrueshme të cilën e cakton Banka Qendrore. Në qoftë se supozojmë se norma e rezervës së detyrueshme është 10%, atëherë, në rastin, tonë banka mundë të japë një hua prej 1800€ (=2000 -10/100 * 2000) bilanci i bankës pas këtij hapi merr këtë formë.

Tabela 9.3. Banka A, Bilanci përfundimtar

	Aktive
	Pasive

	Rezervat                                  200
	  Depozita                                      2000

	Huatë                                     1800
	  

	Totali                                      2000
	  Totali                                           2000



Me këtë veprim banka ka filluar tashmë procesin e krijimit të parasë, sepse 1800 € të dhëna hua përfaqësojnë një sasi parashë shtesë në duart e huamarrësit, i cili mund t`i përdorë ato sipas dëshirës. Mirëpo supozojmë se këto para nga huamarrësi serish deponohen në një bankë tjetër shembull në bankën B, atëherë do të rriten edhe depozitat e bankës B në vlerën prej 1800 € siç shihet në tabelë në vijim.

Tabela 9.4. Banka B, Bilanci fillestar

	Aktive
	Pasive

	Rezerva                            1800
	Depozita                               1800

	Totali                                1800
	Totali                                    1800


Nga ana e saj banka B me rezervën e detyrueshme prej 10%, mund të japë hua shumën 1620 €. Bilanci i bankës B merr këtë formë: 

Tabela 9.5. Banka B, Bilanci përfundimtar

	Aktive
	Pasive

	Rezervat                                  180
	  Depozita                                      1800

	Huatë                                     1620
	  

	Totali                                      1800
	  Totali                                           1800



Ky proces mund të vazhdojë deri sa rezerva që mban çdo bankë nga shtesa fillestare prej 2000 €, siç shihet, vjen duke u zvogëluar, të shkojë në zero, pra deri atëherë kur kjo shtesë parasë në sistemin bankar të jetë shpërndarë në banka të ndryshme si rezervë. Të gjithë këtë proces mund ta japim në mënyrë të përmbledhur si më poshtë:

Tabela 9.6. Procesi i shumëfishimit të parasë

	Bankat 
	Depozitat 
	Huatë
	Rezervat 

	Banka A
	2000
	1800
	200

	Banka B
	1800
	1620
	180

	Banka C
	1620
	1458
	162

	Banka D
	1458
	1312,2
	145.8

	...................
	...........
	..........
	........

	Totali për sistemin bankar në tërësi
	20000
	18000
	2000



Nga tabela vërehet se, sasia që mund të japë hua çdo bankë vjen duke u zvogëluar dhe shkon drejt zeros, sepse në çdo hallkë shtesë të zinxhirit mbahet një pjesë e depozitës si rezervë, në masën 10%.


Rezultatin e fituar mund ta nxjerrim edhe me anë të formulës



ΔD x r = ΔR

   Disa prej faktorëve kufizues të multiplikatorit janë:

· Mbajtja e parave në dorë dhe mosdepozitimi i tyre në bankë nga ana e klientëve shkurton procesin e multiplikacionit (shumëfishimit të parave).

· Mbajtja e rezervave të tepërta nga ana e bankave mbi rezervën e detyrueshme po ashtu shkurton procesin e shumëfishimit të parave. Këto rezerva i ndan banka për të ruajtur likuiditetin e saj, dhe sa më të mëdha të jenë këto rezerva aq më i vogël është multiplikatori.

